
Инсон саломатлиги, жа-
мият ривожи учун акс таъсир 
этувчи зарарли иллатлар 
тарқалишининг олдини олиш, 
вояга етмаган қизлар ва қа-
риндош-уруғлар ўртасидаги 
никоҳнинг салбий оқибатла-
ри, соғлом оилавий муҳит-
ни шакллантириш, миллий 
менталитетимизга хос бўлган 
кексаларни иззат-ҳурмат қи-
лиш, ёши улуғ инсонлар са-
ломатлигини муҳофаза этиш, 
уларни мунтазам тиббий 
кўрикдан ўтказиб туришнинг 
аҳамияти хусусида фикр ал-
машилди. 

— Юртимизнинг барча 
ҳудудларида  аҳолига мала-
кали тиббий хизмат кўрса-
тиш борасида кенг қамровли 
ишлар амалга оширилаётир. 
Жумладан, партия томони-
дан ўтказиб келинаётган қа-
тор ҳаётий лойиҳалар орқа-
ли она ва бола соғлигини 
асраб-авайлаш, кексалар са-
ломатлигини тиклаш бораси-
да мунтазам равишда бепул 
кўриклар ўтказиш, зарур тиб-
бий тавсиялар бериш йўлга 
қўйилган, — дейди O`zLiDeP 
Тошкент шаҳар кенгаши Аёл-
ларнинг сиёсий фаоллиги, 
жамиятдаги ўрни ва мавқе-
ини ошириш бўлими мудири 

Дилноза Абдуллажонова. —  
Жорий йилнинг шу вақтига 
қадар пойтахтимизда 60 дан 
ортиқ тиббий кўрик ўтказил-
ди. Унда 5 минг нафардан 
зиёд отахон ва онахонларга 
саломатлигини тиклаш учун 
махсус тиббий йўлланмалар 
берилди. Ушбу савоб ишга ху-
сусий сектор вакиллари ҳам 
муносиб ҳисса қўшмоқдалар. 
Хусусан, «Doctor-D» клиника-
сида бепул тиббий кўрикдан 
ўтиши учун 200 нафарга яқин 
ёши улуғ инсонларга махсус 
сертификат топширилди.

— Бугунги тадбирнинг 
мақсади «Кексаларни эъзо-
злаш йили» Давлат дасту-
ри ижросига партия таш-
килотлари ва фаолларини 

кенг жалб этишдир, — де-
йди O`zLiDeP туман кенга-
ши раисининг ўринбосари, 
тиббиёт фанлари доктори 
Дилобар Мирраҳимова. — 
Ёши улуғ кишиларимиз, 
кам таъминланган оилалар 
вакилалари соғлиғини за-
монавий жиҳозланган, энг 
сўнгги русумдаги ускуна-
лар билан текшириб, теги-
шли тавсияларни беришга 
алоҳида эътибор қаратая-
пмиз.

Тадбирда иштирок этган 
кексалар сўз олиб, тинч ва 
осойишта диёримиз, фаро-
вон турмушимизга кўз тег-
масин, дея дуолар қилди-
лар.

Дилноза НОМОЗОВА.

1 Австралия доллари	 1977,01

1 Англия фунт стерлинги	 4133,62

1 Дания кронаси	 390,43

1 БАА дирҳами	 748,99

1 АҚШ доллари	 2750,43

1 Миср фунти	 351,27

1 Исландия кронаси	 20,74  

1 Канада доллари	 2056,09

1 Хитой юани	 430,02

1 Россия рубли	 41,52

1 Украина гривнаси	 115,15

1 Малайзия ринггити	 646,10

1 Польша злотийси	 682,15

1 СДР	 3777,88

1 Туркия лираси	 940,06   

1 Швейцария франки	 2669,28

1 ЕВРО	 2927,88

10 Жанубий Корея вони	 23,78

10 Япония иенаси	 224,14

Ўзбекистон  Республикаси  Марказий  банки  ахбороти
Ўзбекистон Республикаси Марказий банки 2015 йил 1 декабрдан бошлаб валюта операциялари бўйича 
бухгалтерия ҳисоби, статистик ва бошқа ҳисоботларни юритиш, шунингдек, божхона ва бошқа мажбурий 
тўловлар учун хорижий валюталарнинг сўмга нисбатан қуйидаги қийматини белгилади:*)

*) Валюта қийматини белгилаш чоғида Ўзбекистон Республикаси Марказий банки мазкур валюталарни 
ушбу қийматда сотиш ёки сотиб олиш мажбуриятини олмаган.

ПАРТИЯ ЛОЙИҲАСИ «ЁНҒИН ХАВФСИЗЛИГИ 
ОЙЛИГИ» ДАВОМ ЭТМОҚДА

Тадбир якунида Ҳакамлар ҳайъа-
ти қарорига кўра Избоскан тумани-
даги «Жонобод чорваси» фермер хў-
жалиги раиси Азизбек Даминов олий 
ўринга лойиқ, деб топилди. Мириш-
кор туманидаги «Пармонов Сайфулла 
Кенжаевич» фермер хўжалиги раҳ-
бари Элбек Фармонов биринчи, Кар-
мана тумани «Обод турмуш келажа-
ги» фермер хўжалиги раиси Наргиза 
Маманова ҳамда Бухоро вилоятидан 

«Раҳим Шерхон» фермер хўжалиги ра-
иси Шермат Раҳимов иккинчи, Дўст-
лик туманидаги «Уста Сафар ота» 
фермер хўжалиги раиси Умиджон 
Қодирқулов, Хоразм вилоятидан «Йул-
дош Мажид» фермер хўжалиги раиси 
Қуролбек Искандаров, Кегейли тума-
нидаги «Худоёр охун» фермер хўжа-
лиги раиси Баҳодир Адилчаев учинчи 
ўринга сазовор бўлишди. Шунингдек, 
сурхондарёлик Бахтиёр Абдуллаев 

«Энг яхши ҳомий», навоийлик Аслиддин 
Очилов «Энг ташаббускор ёш фермер», 
сирдарёлик Сарвиноз Шокирова «Энг 
яхши иш ўрни яратган», Тошкент вило-
ятидан келган ёш фермер Азамат Мир-
заев эса «Энг яхши инновацион лойиҳа» 
номинациялари бўйича тақдирланди-
лар.

«ВАТАНИМИЗ  ТАРАҚҚИЁТИ  УЧУН 
БАРЧАМИЗ  БИРДЕК  МАСЪУЛМИЗ!»

O`zLiDeP Сиёсий Кенгаши 
Ижроия қўмитаси ва Ўзбекистон 
Фермерлари кенгаши ҳамкор-
лигида ана шу шиор остида 
ўтказилаётган «Ёш фермер» 
кўрик-танловининг республика 
босқичи бу йил Қашқадарё ви-
лоятида бўлиб ўтди.

Қиш фаслида уй-жойлар, корхона ва муассасалар бино-
ларини иситишга зарурат туғилиши табиий, албатта. Лекин 
кунлар совиши билан айрим фуқаролар техник кўрикдан 
ўтмаган, қўлбола электр ҳамда газ воситаларидан фой-
даланишга интилиши бор гап. Бу эса нохуш оқибатларни 
келтириб чиқариши ҳеч кимга сир эмас. Шунинг учун ҳам 
«Ёнғин хавфсизлиги ойлиги» давомида мазкур йўналишда 
кенг кўламли тушунтириш тадбирлари ташкил этилмоқда. 

Жумладан, «тилсиз ёв»нинг олдини олиш мақсадида 
вилоят телевидениеси ва газетларида мутахассислар-
нинг тарғибот-ташвиқот чиқишлари уюштирилаяпти. Шу 
билан бир қаторда ёнғин хавфсизлиги қоидалари акс эт-
тирилган 400 дан ортиқ плакат, панно ва шиорлар, 1000 
нусхадан зиёд эслатма тайёрланиб, тарқатилди. 

Бухоро нефтни қайта ишлаш заводи ва «Нефтчи» 
шаҳарчасининг ўзида кун тартибидаги мавзу юзасидан 
12 та учрашув ташкил қилиниб, уларда 300 нафардан 
ортиқ фуқаронинг иштироки таъминланди. Тадбирлар 
давомида ёнғин хавфининг олдини олиш, ўт ўчириш 
асбоб-ускуналаридан тўғри фойдаланиш бўйича атроф-
лича маълумот берилаётир. 

Заводимизга қарашли барча цехлар, иншоотлар-
да ёнғинга қарши 556 маротаба текширув ўтказилди. 
Аниқланган камчиликлар бўйича зарур чоралар кўрилиб, 
ёнғин хавфсизлиги ходимларининг масъулияти оширил-
моқда. Мақсад битта: аҳоли осойишталиги ва иқтисодиёт 
тармоқлари беталофат ишлашини таъминлаш. Бу бора-
даги ишларнинг самарадорлиги эса ҳар биримизнинг ма-
съулиятни қанчалик ҳис қилишимизга боғлиқ.

Шерзод ТОЛИБОВ,
Бухоро нефтни қайта ишлаш заводи электр-тажриба 

лабораторияси ходими.

Ҳаммаси
ўзимизга боғлиқ

Маълумки, Ўзбекистон Республикаси Вазир-
лар Маҳкамасининг қарорига асосан юртимиз-
да 20 ноябрдан 20 декабргача «Ёнғин хавфсиз-
лиги ойлиги» ўтказилмоқда. Бу борада Бухоро 
нефтни қайта ишлаш заводи таркибидаги ҳар-
бийлаштирилган ёнғин хавфсизлиги отряди 
ва унинг бўлинмалари томонидан ҳам қатор 
чора-тадбирлар амалга оширилмоқда. Зеро, 
ишлаб чиқариш корхоналарида ёнғин хавфсиз-
лигини таъминлаш муҳим вазифалардан бири 
саналади.

Тиббий кўрик ҳам, тавсия ҳам бепул
 O`zLiDeP Сиёсий Кенгаши Ижроия қўмитаси Аёлларнинг сиёсий фаол-

лиги, жамиятдаги ўрни ва мавқеини ошириш бўлими томонидан Чилонзор 
туманида ўтказилган навбатдаги давра суҳбати «Конституция  – жами-
ят таянчи, юрт тараққиётининг ҳуқуқий кафолати» деб номланди. Олий 
Мажлис Қонунчилик палатаси, халқ депутатлари Тошкент шаҳар кенгаши 
депутатлари иштирок этган мазкур тадбир Бош қомусимиз қабул қилинга-
нининг 23 йиллигига бағишланди. Анжуманда мамлакатимизда истиқлол 
йилларида соғлиқни сақлаш тизимида амалга оширилган кенг кўламли 
ислоҳотлар, O`zLiDePнинг дастурий мақсад ва ғоялари, Сайловолди плат-
формасида аҳолига замонавий тиббий хизмат кўрсатишга устувор аҳами-
ят берилгани каби масалаларга алоҳида эътибор қаратилди.

Сирдарё вилоятидаги «Бек» кўп тармоқли 
ишлаб чиқариш бирлашмаси негизида яна бир 
янги корхона фойдаланишга топширилди. Сай-
ҳунобод тумани «Ёшлик» қўрғонида фаолият бошла-
ган ушбу кичик бизнес субъектида 50 нафар ёш 
иш билан таъминланди.

Корхонада бир ойда 10 тонна «Бек» пистала-
ри» деб номланган қовурилган маҳсулот қадоқла-
ниб, истеъмолчиларга етказилмоқда. Йигит-қиз-
лар замонавий технология билан жиҳозланган, 
барча қулайликларга эга цехларда меҳнат қилиш-
моқда.

Қадоқланган пистанинг асосий қисми экспорт-
га йўналтириляпти. Келажакда цех фаолиятини 
янада кенгайтириш, мева ва полиз, қовун-тарвуз 
ва қовоқдан қандолат маҳсулотлари ишлаб чиқа-
риб, сотиш мўлжалланган. 

«Бек» писталари»нинг кенгайиши яна 50 та 
янги иш ўрни яратиш имконини беради.

Ховос туманида биргина шу йилнинг ўзида ўнга 
яқин кўп тармоқли фермер хўжалиги ташкил қилин-
ди. Улар томонидан бир неча турдаги маҳсулотларни 
ишлаб чиқариш йўлга қўйилди.

Масалан, «Энерго насл чорва» масъулияти чеклан-
ган жамияти томонидан тўрт турдаги йогурт тайёрлан-
моқда. Айни пайтда банан, қулупнай ва олча таъми 
қўшилган мазкур маҳсулот маҳаллий истеъмолчиларга 
манзур бўлмоқда.

Шунингдек, корхонада ишлаб чиқарилаётган пишлоқ, 
сариёғ, кефир каби ўндан зиёд маҳсулот аҳоли дастур-
хонидан ўрин олганига анча бўлди.

Мазкур МЧЖ цехида бир кеча-кундузда 10 тонна 
сутни қайта ишлаш имконияти мавжуд. Хориждан кел-
тирилган замонавий технология туфайли рақобатбар-
дош ҳамда нисбатан арзон, энг муҳими, табиий йогурт 
бозордан муносиб ўрин эгаллади.

Дилора ЭСОНОВА.

«Бек» писталари Ховоснинг
мевали йогурти

ИСТИҚБОЛИМИЗНИНГ 
МУСТАҲКАМ ПОЙДЕВОРИ

8 ДЕКАБРЬ — КОНСТИТУЦИЯ КУНИ

Шу кунларда халқимиз том маънодаги тарихий сана – Конститу-
циямиз қабул қилинганлигининг 23 йиллигини кенг нишонлашга 
ҳозирлик кўрмоқда. Таъкидлаш керакки, мустақил Ўзбекистон 
собиқ иттифоқ республикалари орасида биринчи бўлиб ўз Конститу-
циясини қабул қилди. Давлатимиз раҳбари Ислом Каримов Бош 
қомусимизнинг жамият ва давлат ҳаётидаги ўрни ва аҳамияти 
ҳақида фикр юритар экан, Конституциямиз асосий қонунимиз 
сифатида давлатни давлат, миллатни миллат қиладиган қонун-
ларга асос бўлиши муқаррар, деб таъкидлаган эди.

Конституциямизнинг ХII 
бобида жамиятимизнинг 
иқтисодий негизлари белги-
ланган. 53-моддада «Бозор 
муносабатларини ривожлан-
тиришга қаратилган Ўзбеки-
стон иқтисодиётининг неги-
зини хилма-хил шакллардаги 
мулк ташкил этади. Давлат 
истеъмолчиларнинг ҳуқуқи 
устунлигини ҳисобга олиб, 
иқтисодий фаолият, тадбир-
корлик ва меҳнат қилиш эр-
кинлиги, барча мулк шаклла-
рининг тенг хуқуқлилигини ва 
ҳуқуқий жиҳатдан баб-бара-
вар муҳофаза этилишини ка-
фолатлайди, дея белгиланган 
бўлса, 54-моддада мулкдор 
мулкига ўз хоҳишича эгалик 
қилиши, ундан фойдаланиши 
ва уни тасарруф этиши қайд 
этилган.

Бугун ҳеч иккиланмай ай-
тиш мумкинки, Конституция-
мизда мустаҳкамлаб қўйилган 
ушбу нормалар мамлакати-
мизда миллий иқтисодиёт-
нинг босқичма-босқич ри-
вожланиши, жамиятимизда 
мулкчилик  муносабатлари 
қарор топишида ҳуқуқий асос 
бўлди. Ўтган  йиллар даво-
мида юртимизда хилма-хил 
мулк шакллари ташкил топди 
ва ривожланиб бормоқда. Ки-
чик бизнес ва тадбиркорлик 
фаолиятини қўллаб-қувват-
лаш мақсадида яратилаётган 
қулайликлар ва соғлом иқти-
содий муҳит самараси ўла-
роқ ўз мулкига ўзи хўжайин 
бўлган қатлам ― тадбиркор 
ва ишбилармонлар қатлами 
юзага келиб, ижтимоий ва си-
ёсий барқарорликнинг асосий 
таянчига айланди.

Бугун фермерлар ички 
ва ташқи бозорда озиқ-овқат 
хавфсизлигини таъминлаш-
ни ўз зиммасига олмоқда. 
Бу Ўзбекистоннинг юқори 
навли пахта ҳамда сифатли 
мева-сабзавотларни экспорт 
қилувчи етакчи мамлакат-
лардан бирига айланишига 
замин яратди. Шундай қилиб, 
истиқлол шарофати билан қи-
шлоқ хўжалигининг янги мул-
кдорлари шаклланди. Бугун 
фермерлар нафақат ердан 
мўл ҳосил олиш ҳадисини 
олган, балки иқтисодиётдан 
хабари бор, ҳуқуқий жиҳатдан 
саводхон.  Айни чоғда қишлоқ 
мулкдорлари жойларда ин-

фратузилмани ривожланти-
ришга катта ҳисса қўшмоқда, 
ўз хўжаликларида янги 
ишлаб чиқариш қувватларини 
ташкил қилиш ҳисобига иш 
ўринлари яратиб, ҳудудларни 
ижтимоий-иқтисодий риво-
жлантириш дастурларини ба-
жаришда фаол қатнашмоқда. 

Фермерларнинг самарали 
фаолият юритиши учун барча 
шарт-шароит яратилганини 
ҳам айтиш зарур. Хусусан, 
тегишли норматив-ҳуқуқий 
асос шакллантирилган. Улар-
да нафақат фермер мақоми 
ва фаолияти кафолатлари, 
балки давлат томонидан қўл-
лаб-қувватланишининг таш-
килий-ҳуқуқий механизмлари 
ҳам мустаҳкамлаб қўйилган. 
Президентимизнинг 2012 
йил 22 октябрдаги «Ўзбеки-
стонда фермерлик фаолия-
тини ташкил қилишни янада 
такомиллаштириш ва уни 
ривожлантириш чора-тадбир-
лари тўғрисида»ги фармони 
фермерлик ҳаракатини риво-
жлантиришда янги босқични 
бошлаб берди.  

Бугунги фермер қишлоқда 
шаклланган мулкдорлар син-
фининг энг етакчи вакили 
сифатида ижтимоий кучга ай-
ланмоқда. Хўш, бу ҳодиса жа-
миятимизда қандай жиҳатла-
ри билан намоён бўлаяпти? 
Бошқача айтганда, кеча кичик 
хўжалик эгаси ва унга хос од-
дийгина деҳқонча тафаккурга 
эга бўлган фермер бугунга 
келиб йирик ва сертармоқ хў-
жалик соҳиби сифатида қан-
дай янгича сифатларга эга 
бўлмоқда?

У айни пайтда халқ ман-
фаатини кўзлаб иш кўриш, 
фойдаланиш учун шартнома 
асосида узоқ муддатга ижа-
рага берилган умумхалқ мул-
ки – ер ва сувдан самарали 
фойдаланишга интилаяпти. 
Бошқача айтганда, қишлоқ 
мулкдорлари ўз тасарруфи-
даги мол-мулк ва имкониятни 
биринчи навбатда хорижий 
давлатлардан янги техноло-
гиялар олиб келиш, етишти-
рилаётган маҳсулотларни 
қайта ишлаш, уларни хари-
доргир қилиш, ички ва ташқи 
бозорлар талабини олдиндан 
ўрганишга қаратмоқдалар. 
Улар фаолиятида миллий 
менталитетимизга хос сахо-

ватпешалик ва ҳожатбарор-
лик каби ноёб қадриятлар 
қарор топиб, эл-юрт олдида 
обрўси ошмоқда.

Аслида ҳам давлатимиз 
раҳбари қишлоқ аҳли тур-
мушини яхшилаш ҳақида 
кеча ёки бугун эмас, балки 
мустабид тузум юртимизни 
аросатда тутиб турган давр-
ларда, аниқроғи, бундан йи-
гирма беш йиллар нарисида 
катта жасорат билан муҳим 
фикрларни айтган, қишлоқ 
жойларда аҳоли учун уй-жой 
қуриш, томорқа ажратиб бе-
риш, аҳолини ичимлик суви 
ва табиий газ билан таъмин-
лаш бўйича тадбирларни 
бошлаб берган эди. Ҳамма 
ютуқлар таққосда аён бўла-
ди. Биргина ўтган йилнинг 
ўзида мамлакатимиз ялпи 
ички маҳсулоти 8,1, саноат 
ишлаб чиқариш 8,3, қишлоқ 
хўжалиги 6,9 фоизга ошди.  
Истеъмол товарлари ишлаб 
чиқариш 9,4 фоиз, озиқ-овқат 
маҳсулотлари 87 фоизга 
ўсди. Жаҳон иқтисодиёти 
инқирозга юз тутаётган бир 
даврда бундай натижаларга 
эришишнинг ўзи Ўзбекистон 
фуқаросиман, деган ҳар бир 
инсон қалбини ифтихорга 
тўлдиради. Зеро, қилаётган 
иши рўёбга чиқаётганини ҳис 
этиб меҳнат қилишнинг ўзи 
кишига қанчалик куч-ғайрат, 
кўтаринки руҳ қўшиши изоҳ 
талаб этмас ҳақиқатдир.

Бундай ҳолат, айниқса, 
кундалик меҳнати, излани-
шлари билан юрт тараққиёти-
га муносиб ҳисса қўшаётган 
тадбиркор ва ишбилармон-
лар, ўз маҳсулотини нафақат 
маҳаллий, балки хориж бо-
зорларига экспорт  қилаётган 
хусусий корхоналар эгалари-
да қандай кечишини тасаввур 
этиш қийин эмас. Масалан, 
биргина Ташқи иқтисодий 
фаолият миллий банки ҳузу-
рида ташкил этилган жамғар-
ма кўмаги билан 2014 йилда 
2 минг 400 та тадбиркорлик 
субъекти 1 миллиард 250 
миллион доллар миқдорида 
экспорт шартномаси тузган. 
840 миллион доллардан зиёд 
товарлар экспорт қилинган.

Президентимизнинг халқ депутатлари Наманган 
вилоят кенгашининг навбатдан ташқари сессияси-
даги нутқида иқтисодиётимизнинг ҳал қилувчи кучи-
га айланиб бораётган кичик бизнес ва хусусий тад-
биркорлик ушбу ҳудудда ҳам изчил ривожланаётга-
ни алоҳида эътироф этилди. Лекин бу соҳада айрим 
муаммолар ҳам борлиги тилга олинди. Масаланинг 
ана шу жиҳати O`zLiDeP фракцияси аъзолари томо-
нидан қизғин муҳокама қилинаётир.

Сервисни 
ривожлантириш — 
давр талаби

МУНОСАБАТ

Таъкидланганидек, вилоятда рўйхатга олинган 14 минг 765 та ки-
чик бизнес субъектининг 2 мингдан ортиғи фаолият кўрсатмаяпти. 
Уларга ўз ишини ташкил этиши учун бинолар, ер участкалари ажра-
тиш, муҳандислик-коммуникация тармоқларига уланиш масалалари-
да ҳали-бери тўсиқ ва ғовлар учраб турибди. 

Энг ёмони, турли назорат идоралари томонидан тадбиркорлик 
субъектлари фаолиятига ноқонуний аралашиш ҳолатлари ҳамон 
кўзга ташланмоқда. Жорий йилнинг ўтган даврида назорат органла-
ри томонидан тадбиркорлик субъектлари фаолияти юзасидан 45 та 
ноқонуний текшириш ўтказилгани аниқланган. 

Мазкур ҳолат биз, депутатларнинг зиммасидаги масъулият юкини 
янада ошириши табиий. Қайси маънодаки, жойларда Президентимиз-
нинг «Хусусий мулк, кичик бизнес ва хусусий тадбиркорликни ишончли 
ҳимоя қилишни таъминлаш, уларни жадал ривожлантириш йўлидаги 
тўсиқларни бартараф этиш чора-тадбирлари тўғрисида»ги фармони 
асосида ишлаб чиқилган ва қабул қилинган қонунлар ижроси устидан 
парламентнинг назорат функциясини кучайтириш, сайловчилар би-
лан учрашувларда мазкур ҳужжатларнинг мазмун-моҳиятини тўлароқ 
очиб бериш борасидаги фаолиятимизни янада жонлантиришимиз 
лозим.

 Зотан, Конституциямизда ҳам хусусий мулк бошқа мулк шакллари 
каби дахлсиз ва давлат ҳимоясида экани белгиланган. Мулкдор ўз 
мулкига ўз хоҳишича эгалик қилади, ундан фойдаланади, истаганча 
тасарруф этади. Шу нуқтаи назардан, қабул қилинган мазкур қонун 
тадбиркор ва ишбилармонлар фаолиятига ноқонуний аралашувлар-
ни чеклайди. Унинг ижросини назорат қилиш эса биз, депутатларнинг 
зиммасига юкланган. 

Масъулият юки

Давлатимиз раҳбарининг халқ депутатлари На-
манган вилоят кенгашининг навбатдан ташқари 
ташқари сессиясидаги нутқини диққат ва эътибор 
билан тингладим. Президентимиз вилоятнинг бу-
гунги ва эртанги куни ҳақида гапирар экан, одам-
ларни, аввало, ёшларни иш билан банд қилиш, 
уларнинг шунинг ҳисобидан даромад топишида, 
аҳолининг оғирини енгил қилишда хизмат кўр-
сатиш ва сервис соҳаси муҳим ўрин тутишини 
алоҳида эътироф этди.

Иброҳим ХОДЖИЕВ,
Олий Мажлис Қонунчилик 
палатасидаги 
O`zLiDeP фракцияси аъзоси

Ҳақиқатан ҳам, хизмат кўрсатиш ва сервис соҳасидаги лойиҳа-
ларнинг амалга оширилиши республикамизнинг олис ҳудудлари-
даги турмуш фаровонлигини юксалтириш билан бирга, аҳолининг 
кундалик эҳтиёжларини қондиришда ҳам муҳим аҳамият касб эт-
моқда. Бугун ушбу соҳа илгаригидек қишлоқдаги ягона сартаро-
шхона ёки телевизор тузатиш устахонаси эмас, балки замонавий 
алоқа, ахборот-коммуникация технологиялари, меҳмонхона, ре-
сторан ва бошқа кўплаб хизматлар мажмуини англатади. Бу бора-
да, айниқса, тадбиркорликнинг ўрни янада ортиб бораётир. Улар 
хизмат кўрсатиш ва сервис соҳасидаги ишлар ҳажмини кўпайти-
риш билан бирга сифатини яхшилашга ҳам устувор аҳамият қа-
ратишмоқда. Бу вазифанинг изчил амалга оширилиши янги иш 
ўринлари яратиш, аҳоли турмуш фаровонлиги ва маданиятини юк-
салтиришга хизмат қилаётир.  

Наманганда ҳам  хизматлар соҳасидаги ўсиш қарийб 120 фоиз-
ни ташкил этиб, унинг ялпи ҳудудий маҳсулотдаги улуши 50 фоиздан 
ошгани эътиборга моликдир. Бироқ аҳоли жон бошига ҳисоблаганда, 
хизматлар ҳажми мамлакатимиздаги ўртача кўрсаткичдан икки баро-
бар паст экани бу тармоқни ривожлантириш учун ҳали кўп иш қилиш 
зарурлигини кўрсатмоқда.  Мавжуд ҳолатни ўзгартириш учун вило-
ятда келгуси уч йилда хизматлар соҳасида 600 та лойиҳани амалга 
ошириш режалаштирилаяпти. Уларнинг аксарияти алоқа ва ахборот, 
компьютер хизматлари, банк, аудит, суғурта, молиявий лизинг каби 
замонавий сервис турларини қамраб олиши билан эътиборлидир.

Хулоса ўрнида шуни айтиш жоизки, сессияда Юртбошимиз то-
монидан белгилаб берилган устувор вазифаларни бор салоҳияти-
мизни ишга солган ҳолда бажариш, билдирилган юксак ишончни 
оқлаш ижро ҳокимияти вакиллари қаторида депутатлар зиммасига 
ҳам катта масъулият юклайди.

Наргиз ХАЛИЛОВА,
Олий Мажлис Қонунчилик 
палатасидаги 
O`zLiDeP фракцияси аъзоси

«КУЧ ВА КЎРК ЁШЛИК БЕЗ-
АГИ, ҚАРИЛИКНИНГ БЕЗАГИ 
ЭСА ЗАКОВАТ ВА МУЛОҲАЗА-
КОРЛИКДИР».

ДЕМОКРИТ.

ҲИКМАТ 
ИЗЛАГАНГА 
ҲИКМАТДИР 

ДУНЁ

«Ватанимиз тараққиёти учун 
барчамиз бирдек масъулмиз!»

Давр билан ҳамнафас яшаш, бақамти 
қадам ташлаш учун бугунги кун ферме-
ридан изланиш ва ташаббускорликдан 
ташқари ер ва сувдан оқилона фойдалана 
олиш, янги технологияларни ишлаб чиқа-
ришга жорий этиш лаёқати, хўжаликда за-
монавий бошқарувни йўлга қўйиш имкони-
ни берадиган интеллектуал салоҳият ҳам 
талаб этилади.  

Шу маънода O`zLiDeP Сиёсий Кенга-
ши Ижроия қўмитаси ва Ўзбекистон Фер-
мерлари кенгаши ҳамкорлигида «Вата-
нимиз тараққиёти учун барчамиз бирдек 
масъулмиз!» шиори остида ўтказилаётган 
«Ёш фермер» кўрик-танлови ёшларни му-
стақил фаолиятга йўналтириш, иқтисодий 
ва ҳуқуқий билимларини такомиллашти-
риш, юрт келажаги йўлидаги меҳнат ва ин-
тилишларини қўллаб-қувватлаш борасида 
ўзига хос тажриба мактаби бўлиб хизмат 
қилаётганини таъкидлаш ўринлидир.    

Мазкур танловнинг республика босқичи 
иштирокчилари дастлаб Қарши шаҳрининг 
тарихий-меъморий обидалари, мустақил-
лик йилларида амалга оширилган яратув-
чилик ва бунёдкорлик ишлари билан яқин-
дан танишиб, «Эл-юрт таянчи» монументи 
пойига гулчамбар қўйдилар.

Дон ва дуккакли экинлар ил-
мий-тадқиқот институти Қашқадарё фи-
лиалида фермер хўжаликларида етишти-
рилган ҳамда ишлаб чиқарилган қишлоқ 
хўжалиги ва тайёр маҳсулотлар кўргазмаси 
намойиш этилди. Вилоятлардан ташриф 
буюрган 18-35 ёшли 39 нафар иқтидорли 
фермер, уларнинг иш юритувчилари ўз хў-
жаликларида янги иш ўринлари яратиш, 
коллеж битирувчиларини тадбиркорликка 
жалб қилиш, қишлоқ ва маҳаллалар ижти-
моий инфратузилмасини ривожлантириш 
ва мавжуд муаммоларни ҳал этишга оид 
лойиҳалари тақдимотини ўтказдилар.

— Бугунги тадбирда иштирок этиб, 
юртимизнинг иқтисодий тараққиётини юк-
салтиришга қодир, интилувчан ва шижо-
атли ёшлар кўплигига яна бир бор амин 
бўлдим, — дейди ҳакамлар ҳайъати аъ-
зоси, Ўзбекистон Қишлоқ хўжалик илмий- 
ишлаб чиқариш маркази бош директори-
нинг биринчи ўринбосари, қишлоқ хўжалик 
фанлари доктори, профессор Баҳодир 
Холиқов. — Истиқлолнинг дастлабки йил-
лариданоқ Президентимиз раҳнамолигида 
аграр соҳани тубдан ислоҳ қилишга дав-
лат сиёсати даражасида эътибор қара-
тиб келинмоқда. Бу, албатта, бежиз эмас. 
Ўзбекистонинг иқтисодий тараққиёти кўп 
жиҳатдан фермерлик ҳаракатини янада 

кенгайтириш, унинг моддий ва молиявий 
базасини мустаҳкамлаш, фермерлар учун 
янги имтиёз ва преференциялар яратиш, 
қишлоқда шаклланаётган мулкдорлар син-
фининг ишончли ҳимоя қилинишини таъ-
минлаш билан чамбарчас боғлиқдир.   

Дарҳақиқат, қишлоқ хўжалиги тизимида 
изчиллик билан амалга оширилаётган туб 
ислоҳотлар бугунги кунда ўз самарасини 
бермоқда. Пахта майдонларининг қисқар-
тирилиши ва айни пайтда ғаллачилик, кар-
тошкачилик, сабзавот-полизчилик соҳала-
рига устувор эътибор қаратилиши жаҳон 
молиявий-иқтисодий инқирози даврида 
аҳолини маҳаллий шароитда етиштирил-
ган озиқ-овқат маҳсулотлари билан таъ-
минлаш, турмуш фаровонлигини ошириш, 
бозор баҳоларининг мавсумий барқарор-
лигига эришиш имкониятини яратаяпти. 
Энг муҳими, мавжуд ер-сув, моддий-тех-
ника ресурсларидан оқилона фойдаланиш 
ҳисобига меҳнат самарадорлиги ва рен-
табеллик даражаси ошиб бормоқда. Бу, 
ўз навбатида, мамлакатимизнинг дунёвий 
нуфузи юксалишига хизмат қилаётир. 

Тадбирнинг очилиш маросимида 
сўз олганлар маҳсулотларни тайёрлаш, 
сақлаш, қайта ишлаш ва сотиш бўйича 
кооперация муносабатларини янада ри-
вожлантириш, фермерларни экспорт жа-
раёнига кенг жалб қилиш, ташқи савдо 
муносабатларини йўлга қўйишда уларга 
зарур ҳуқуқий ёрдам кўрсатиш ҳамда 
ташқи бозор конъюнктураси билан мун-
тазам таништириб бориш, хорижий ҳам-
корлар билан шартномалар тузиш, чет-
дан замонавий минитехнологиялар ва 
ускуналар олиб келиш, ўрнатиш, фойда-
ланиш масалалари юзасидан муҳим фи-
кр-мулоҳазаларни ўртага ташладилар. 
Мамлакатимизда олиб борилаётган оқи-
лона ички ва ташқи сиёсат, кенг кўламли 
ислоҳотлар агросаноат тизимини барқа-
рор ривожлантириш, аҳолини озиқ-овқат 
маҳсулотлари билан узлуксиз таъмин-
лаш, Ўзбекистоннинг экспорт салоҳия-
тини юксалтириш, пировардида турмуш 
маданияти ва фаровонлигини юксалти-
ришда мустаҳкам пойдевор бўлаётгани 
таъкидланди.

Президентимизнинг «Ўзбекистонда 
фермерлик фаолиятини ташкил қилиш-
ни янада такомиллаштириш ва уни риво-
жлантириш чора-тадбирлари тўғрисида»-
ги, шунингдек, «Ўзбекистонда фермерлик 
фаолиятини ташкил қилишни янада тако-
миллаштириш ва уни ривожлантириш чо-
ра-тадбирлари тўғрисида»ги фармонлари 
соҳа истиқболини белгилашда муҳим да-
стуриламал бўлиб хизмат қилмоқда. Ушбу 
саъй-ҳаракатлар натижасида айни пайтга 

келиб истеъмол маҳсулотларининг 90-92 
фоизи фермер хўжаликлари томонидан 
ишлаб чиқарилмоқда. Эндиликда улар қи-
шлоқ келажаги учун масъулиятни ўз зим-
масига олган, халқимиз фаровонлигига 
салмоқли ҳисса қўшаётган  қудратли ижти-
моий-сиёсий ҳаракатга айланди.   

Бугунги кунда республикамизда-
ги мавжуд фермер хўжаликларининг 57 
мингтасида қўшимча ишлаб чиқариш, ўз 
маҳсулотларини қайта ишлаш, сервис хиз-
матлари кўрсатиш ва бошқа хил фаолият 
турлари йўлга қўйилган. Жорий йилнинг ўт-
ган даври мобайнида фермер хўжаликла-
рини кенгайтириш ҳисобидан 112,8 мингта 
янги иш ўрни ташкил қилиниб,  касб-ҳунар 
коллежи битирувчиларининг бандлиги таъ-
минланди.  

— Юртимизда жадаллик билан риво-
жланиб бораётган фермерлик ҳаракати 
ташаббускорларини ҳар томонлама қўл-
лаб-қувватлаш, уларнинг интилиши ва 
изланишлари, жамоат ишларидаги фаол 
иштирокини рағбатлантириш партиямиз-
нинг дастурий мақсадларидан биридир, — 
дейди O`zLiDeP Сиёсий Кенгаши Ижроия 
қўмитаси Ёшлар билан ишлаш бўлими му-
дири Бегмат Очилов. — Танловнинг респу-
блика босқичида иқтидорли ёш фермерлар 
ўзларининг энг яхши лойиҳалари билан 
иштирок этишди. Ғолибларни аниқлашда 
уларнинг тадбиркорлик кўникмалари, шу-
нингдек, ахборот технологиялари, интер-
нет хизматидан қай даражада фойдалана 
олиш салоҳияти, қишлоқ хўжалигига оид 
инновацион лойиҳалари, етакчилик қоби-
лияти, либерал-демократик ғояларни қай 
даражада ўзлаштирганлигига алоҳида эъ-
тибор қаратилди.

— Польша ва Австриядан 157 бош 
зотли қорамол келтирганмиз, — дейди 
кўрик-танловнинг олий ўрин соҳиби, Ан-
дижон вилоятидаги «Жонобод чорваси» 
фермер хўжалиги раиси Азизбек Дами-
нов. — Бир кеча-кундузда 4 тонна сутни 
қайта ишлаш қувватига эга бўлган цехи-
миз бор. Узумчилик, асаларичиликдан 
яхшигина даромад олинмоқда. Келгуси-
да замонавий минитехнология келтириш, 
асал маҳсулотини бежирим идишларга 
қадоқлайдиган цех қуриш, хорижга маҳ-
сулот экспорт қилишни мўлжаллаб ту-
рибмиз. Ҳозир хўжалигимизда 37 киши 
доимий иш билан банд. Тармоқларни ри-
вожлантириш ҳисобидан қўшимча 60 та 
янги иш ўрни яратиш кўзда тутилмоқда. 
Жорий йилда 19 гектар ғаллазорнинг 
ҳар гектаридан 70 центнердан ҳосил 
олдик. Йил якуни бўйича жами даромад 
157 млн. сўмни ташкил этмоқда. Қилган 
меҳнатларимиз  кўрик давомида муносиб 

тақдирланганидан беҳад мамнунмиз. 
Бундай илиқ сўзларни танловнинг бо-

шқа ғолибларидан ҳам эшитиб, фермер-
лик ҳаракати келгусида янада ривожлани-
ши ва оммалашишига тўла ишонч ҳосил 
қилдик. Зеро, бунинг учун юртимизда бар-
ча шарт-шароит, зарур ҳуқуқий асослар 
яратилган.  

— Гулистон агросаноат касб-ҳунар кол-
лежини битириб, фермерлик фаолиятини 
бошлаганман, — дейди кўрик-танловнинг 
«Энг яхши иш ўрни яратган» номинацияси 
ғолиби, Сирдарё вилояти, Гулистон тума-
нидаги «Сарвиноз Собиржоновна Файзи» 
фермер хўжалиги раҳбари Сарвиноз Шо-
кирова. — Хўжалигимиз тасарруфида 52 
гектар ер майдони бўлиб, жорий йилда шу 
ҳисобдан 52 тонна пахта 57 тонна ғалла 
ҳосили етиштирдик. 6 гектарлик мевали 
боғимиз ҳосилга кирган. Аҳолига маиший 
хизмат кўрсатишни йўлга қўйганмиз. Ҳозир 
жамоамизда 10 нафардан ортиқ тенгдо-
шим иш билан таъминланган. Келгусида 
боғдорчиликни ривожлантириш, мевани 
қайта ишлаш цехини барпо этиш, 15 та 
янги иш ўрни яратишни кўзда тутганмиз.   

Президентимиз таъбири билан айтган-
да, фермерлар мустақиллик қалдирғочла-
ридир. Чиндан ҳам айнан мустақиллик ту-
файли ҳар бир инсон ўз меҳнатидан тўла 
баҳраманд бўлиб, эзгу ва хайрли ишларга 
қўл урмоқда. Тўла ишонч билан айтиш 
мумкинки, бугунги фермер фақат деҳқон-
чилик билан шуғулланиб қолмай, ўзи 
етиштирган маҳсулотларни қайта ишлаш 
орқали қишлоққа саноатни олиб кираяпти, 
шу тариқа турмуш маданияти, аҳоли фа-
ровонлигини оширишга салмоқли ҳисса қў-
шаяпти. Бинобарин, уларнинг сафи янада 
кенгайишидан барчамиз бирдек манфаат-
дормиз. 

Икки кунлик тадбир давомида ишти-
рокчилар агросаноат тизимида замонавий 
ишлаб чиқаришни йўлга қўйиш, қишлоқ 
хўжалиги маҳсулотларининг савдосини 
қатъий тартибга солиш, нархларнинг му-
таносиблигини таъминлаш, қурғоқчилик 
ва гармселга чидамли янги ғалла навлари 
яратишга оид илмий изланишларни чуқур-
лаштириш, ерларнинг мелиоратив ҳола-
тини яхшилаш, молия-банк фаолиятини 
соддалаштириш, фермерларнинг иқтисо-
дий-ҳуқуқий билимларини ошириш билан 
боғлиқ долзарб масалалар юзасидан сўз 
юритиб, фикр-мулоҳазаларини ўртага 
ташладилар.  

Танлов якунида ғолибларга O`zLiDeP 
Сиёсий Кенгаши Ижроия қўмитасининг 
дипломлари ва бошқа ҳомий ташкилот-
ларнинг эсдалик совғалари топширилди.

Давоми. Бошланиши 1-саҳифада

Сайфулла ИКРОМОВ,
«XXI asr»

Ўтган йили фермер ва 
деҳқон хўжаликларини ҳисобга 
олмаганда, 20 мингдан зиёд ху-
сусий бизнес субъекти ташкил 
этилгани ва уларнинг умумий 
сони 500 мингтадан ошиб кет-
гани Ўзбекистонимизнинг том 
маънода ишбилармон ва тад-
биркорлар мамлакатига айлан-
ганидан далолатдир. 

Мустақиллик  йилларида ху-
сусий мулк ва инвестициялар 
дахлсизлигини таъминлашнинг 
ишончли ҳуқуқий-меъёрий асосла-
рини яратиш ва уларнинг ҳимо-
яси учун кўп иш қилинди. Пре-
зидентимизнинг шу йилнинг 15 
майида қабул қилинган «Хусусий 
мулк, кичик бизнес ва хусусий 
тадбиркорликни ишончли ҳимоя 
қилишни таъминлаш, уларни 
жадал ривожлантириш йўлида-
ги тўсиқларни бартараф этиш 
чора-тадбирлари тўғрисида»ги 
фармони асосида «Ўзбекистон 
Республикасининг айрим қонун 
ҳужжатларига хусусий мулкни, 
тадбиркорлик субъектларини 
ишончли ҳимоя қилишни янада 
кучайтиришга, уларни  жадал ри-
вожлантириш йўлидаги тўсиқлар-
ни бартараф этишга қаратилган 
ўзгартиш ва қўшимчалар киритиш 
тўғрисида»ги янги қонун бунинг 
яққол тасдиғидир.

Шу асосда Ўзбекистон 
Республикасининг Жиноят, 
Маъмурий жавобгарлик ва Со-
лиқ кодексларига ўзгартиш ва 

қўшимчалар киритилди. Жи-
ноят кодекси ушбу йўналишга 
оид янги боб билан тўлдирил-
ди. Бу эса қадимдан ишбилар-
мон ва тадбиркорлиги билан 
танилиб келган халқимиз учун 
ўз имкониятларини янада кенг 
ишга солиш, дунё ҳамжамия-
тида нуфузи йилдан-йилга ор-
тиб бораётган Ўзбекистонимиз 
обрў-эътибори, шон-шуҳрати-
ни оширишга хизмат қилиши 
шак-шубҳасиздир.

Кўриниб турибдики, мам-
лакатимизда мустақилликнинг 
илк кезлариданоқ юртимизнинг 
эртанги куни, яъни бугуни ва ке-
лажаги аниқ тасаввур этилган. 
Мақсад ва марра миқёслари ўта 
дадиллик, аниқ ҳисоб-китоб асо-
сида белгилангани бугун ўз ҳоси-
лини беряпти. Орадан 24 йилдан 
зиёд вақт ўтгач, «Ким эдигу ким 
бўлдик?» деган савол барчамиз-
ни бирдай қизиқтираётгани ва 
унга баралла жавоб қайтариш 
имкони мавжудлиги ҳаммамизни 
қувонтиради.

Дарҳақиқат, ҳар бир демокра-
тик давлатнинг конституциявий 
асосини инсон ҳуқуқ ва эркин-
ликлари ташкил қилади. Шуни 
алоҳида таъкидлаш лозимки, 
Бош қомусимиз марказига авва-
ло инсон ва унинг манфаатлари 
қўйилган. Шунинг учун ҳам унда 
инсонпарварлик, бағрикенглик, 
оилапарварлик, тинчликпарвар-
лик, меҳнатсеварлик каби олий 
эзгу тушунчалар устуворлик қи-
лади. Конституциямизда фуқаро-
ларимизнинг ижтимоий-сиёсий, 
иқтисодий, шахсий, умуман айт-
ганда, инсон фаолиятининг бар-
ча йўналишларига оид ҳуқуқлари 
тўлиқ қамраб олинган. 

Шу маънода, мамлакатимиз 
Конституциясидан «Инсон ва 
фуқароларнинг асосий ҳуқуқла-
ри, эркинликлари ва бурчлари» 
бўлими алоҳида ўрин эгаллагани 
бежиз эмас. Шунингдек, Бош қому-
симизнинг «Асосий принциплар» 
бўлимида инсон, унинг ҳаёти, 
эркинлиги, шаъни, қадр-қиммати 
ва бошқа дахлсиз ҳуқуқлари олий 
қадрият эканини қайд этувчи асо-
сий ғоялар мустаҳкамланган.

Собиқ шўро тузуми даврида 
давлатнинг манфаатлари шахс 
манфаатларидан устун экан-
лиги қатъий белгилаб қўйилган 
бўлса, ушбу масала мустақил 
Ўзбекистон Конституциясида 
адолатли ҳал этилган. Яъни, 
шахс манфаатлари устунлиги, 
уни «олий қадрият» деб эъти-
роф этиш нуқтаи назаридан қа-
ралган (13-модда). Шунингдек, 
Конституциямизда «фуқаро ва 
давлат бир-бирига нисбатан бўл-
ган ҳуқуқлари ва бурчлари билан 
ўзаро боғлиқлиги» принципининг 
мустаҳкамлангани бундай нуқтаи 
назар изчиллигини таъминлайди 
(19-модда).

Ўзбекистонни конституция-
вий ривожлантириш тарихида 
илк марта давлат органлари ва 
мансабдор шахслар жамият ва 
фуқаролар олдида масъул эка-
ни белгилаб қўйилгани халқи-
миз барпо этаётган адолатли 
фуқаролик жамиятининг маъ-
но-моҳиятини англатади.

Буларнинг бари буюк кела-
жагимизнинг ҳуқуқий кафола-
ти ҳисобланмиш Ўзбекистон 
Республикаси Конституцияси 
яратиб берган имкониятлар, 
Юртбошимиз раҳнамолигида 
мамлакатимизда амалга оши-
рилаётган кенг кўламли ис-
лоҳотларнинг нақадар ҳаётий, 
келажаги порлоқ эканидан да-
лолатдир. Бир сўз билан айт-
ганда, Бош қомусимиз ўтган 23 
йил ичида жамиятимиз ижтимо-
ий-сиёсий қиёфасини, одамлар 
онгу-тафаккури ва  ҳаётий қа-
рашларини ўзгартирди. Жамия-
тимиз ўзгарди, ўзимиз ўзгардик. 
Кечагина биздан узоқда бўлган 
демократик қадриятлар бугун 
ҳаётимизнинг ажралмас қисми-
га айланди.

ИСТИҚБОЛИМИЗНИНГ 
МУСТАҲКАМ ПОЙДЕВОРИ

Содиқжон ТУРДИЕВ,
O`zLiDeP Сиёсий Кенгаши 
Ижроия қўмитаси раиси, 
Ўзбекистон Фермерлари 
кенгаши раиси, Ўзбекистон 
Қаҳрамони

Ўзбекистон Республикаси 
Конституцияси қабул 
қилинганлигининг 23 йиллигига 
бағишлаб Яккасарой туманида 
O`zLiDeP ҳудудий кенгаши томонидан 
ўтказилган амалий мулоқот шу 
мавзуда бўлди. 
Тадбирда Асосий қонун меъёрлари 
асосида мамлакатимизда кичик 
бизнес ва хусусий тадбиркорликни 
қўллаб-қувватлаш, ишбилармонлик 
субъектларининг манфаатларини 
таъминлашнинг изчил тизими 
яратилгани боис жамиятимизда ўрта 
синф — мулкдорлар етакчи мавқега 
эга бўлгани мумнуният билан қайд 
этилди.  
— Мустақиллик йилларида хусусий 
мулкнинг ҳуқуқий кафолатлари 
яратилди, — деди O`zLiDeP Сиёсий 
Кенгаши Ижроия қўмитаси раисининг 
ўринбосари Мухлиса Акрамова. — 
Жорий йилнинг  15 майида қабул 
қилинган «Хусусий  мулк, кичик 
бизнес ва хусусий тадбиркорликни 
ишончли ҳимоя қилишни таъминлаш, 
уларни жадал ривожлантириш 
йўлидаги тўсиқларни бартараф 
этиш чора-тадбирлари тўғрисида»ги 
Президент фармони эса ушбу 
йўналишдаги яна бир муҳим қадам 
бўлди. 
Юртбошимиз раҳнамолигида кичик 
бизнес ва хусусий тадбиркорликни 
ривожлантириш йўлида амалга 
оширилаётган кенг кўламли 
ислоҳотлар туфайли ялпи ички 
маҳсулотда мазкур секторнинг улуши 
56 фоизга етди. 
O`zLiDePнинг Сайловолди 
дастурида қайд этилганидек, 
партия ўз фаолиятида хусусий 
мулкнинг дахлсизлиги ҳақидаги 
конституциявий тамойилни ҳимоя 
қилади ва ҳаётга изчил татбиқ 
этади. O`zLiDeP томонидан амалга 
оширилаётган 10 га яқин лойиҳа 
бевосита фермерлар, тадбиркор ва 
ишбилармонлар манфаатларини 
ифода этишга қаратилгандир. 
Тадбирда, шунингдек, жорий 
йилнинг 29 июнида қабул қилинган 
«Инвестиция ва пай фондлари 
тўғрисида»ги қонуннинг мазмун-
моҳияти хусусида иштирокчиларга 
атрофлича маълумот берилди.

Дилноза НОМОЗОВА. 

«Мулкий 
муносабатларнинг 
конституциявий 
кафолатлари»

НУҚТАИ НАЗАР

Қуйида ана шундай далилларни пойтах-
тимизнинг Бектемир тумани мисолида кел-
тирмоқчимиз. Зотан, сўнгги пайтда бу ерда 
изчил ислоҳотлар самараси амалда яққол 
намоён бўлаётир. Саноат корхоналарини 
модернизациялаш бўладими, кичик бизнес 
субъектларини қўллаб-қувватлаш бўлади-
ми – барча тармоқларда натижадорлик ҳа-
ётда акс этиб турибди. Энг муҳими, ана шу 
ислоҳотлар муваффақиятида O`zLiDePдан 
маҳаллий кенгашларга сайланган депутат-
лар ва партиямиз электоратининг муносиб 
ҳиссаси бор.

Халқ депутатлари Тошкент  шаҳар кенга-
шидаги O`zLiDeP депутатлик гуруҳи аъзоси, 
Бектемир тумани ҳокими Сарвар МАХАМЕ-
ТОВнинг «XXI asr» газетаси мухбири билан суҳбати чоғида келтирган маълу-
мотлари ҳам юқоридаги фикрларимизни тасдиқлаши мумкин.

— Қурилиш ва ободонлаштириш, шунингдек, кўп қаватли уйлар теварагини 
замон талабларига мослаштириш, санъат ва спорт мажмуалари бунёд этиш, 
аҳоли учун ҳордиқ масканлари ташкил қилиш бўйича бажарилган ишларни бе-
восита жойида томоша қилиш яхшироқ таассурот уйғотади, — дейди Сарвар 
Тошматович. — Лекин мен ҳозир ўзининг ижобий самарасини бераётган яхлит 
жараённинг рақамлардаги таҳлилига эътиборингизни қаратмоқчиман. 

Туманимизда 2015 йилнинг дастлабки тўққиз ойида жами 827,4  млрд. 
сўмлик саноат маҳсулоти, шунингдек, 484,3  млрд. сўмлик истеъмол моллари 
ишлаб чиқарилди. Бу эса ўтган йилнинг мос даврига нисбатан тегишли ра-
вишда 138,7 ва 232,3 фоиз ўсишга эришилганини англатади. Асосий капитал-
га инвестиция ҳажми 233,1 млрд. сўмга етди. Пудрат-қурилиш ишлари 2014 
йилнинг шу даврига қараганда 113,7 фоиз, чакана савдо айланмаси эса 113,3  
фоизга ошди.

— O`zLiDeP нашри сифатида газетамиз мухлисларини ана шу ютуқлар-
да партия электоратининг ҳиссаси қандай бўлганлиги кўпроқ қизиқтири-
ши табиий?

— Туманда амалга оширилаётган қайси лойиҳани олмайлик, унда O`zLiDeP 
электорати саналган тадбиркор ва ишбилармонларнинг ўзига хос улуши кўзга 
ташланиб туради. Жумладан, хизмат кўрсатиш ва сервис соҳасини ривожлан-
тириш ҳудудий дастурига мувофиқ жами хизматлар ҳажми 534,6 млрд. сўмга 
етган ва бу борадаги режа 116,3 фоизга бажарилган бўлса, мазкур миқдорнинг 
асосий қисми хусусий сектор вакилларига тўғри келади. «Маҳаллийлашти-
риш» дастури доирасида 6 та корхона томонидан 15 та лойиҳа амалга оши-
рилиб, режадаги 21 млрд. сўм ўрнига амалда 33,5 млрд. сўмлик маҳсулотлар 
ишлаб чиқарилганида ҳам ишбилармонларнинг алоҳида хизмати бор. Нати-
жада Бектемир туманида 2015 йилнинг тўққиз ойида режадаги 280 тадан анча 
кўп, яъни 736 та  янги иш ўрни ташкил этилди.

Бунда, албатта, тадбиркорлик субъекти ҳисобланган корхоналарнинг ҳис-
саси салмоқлидир. Масалан, «GOLD DRIED FRUITS» 100 та, «MARMAKS» 35 
та «ASKLEPIY-SVIFT»  38 та, «Arktika Bottlers» 50 та, «ENERGO MAX» 30 та 
янги иш жойи очиб, бу ўринларга асосан битирувчи ёшлар йўналтирилди.

— Суҳбатимизни халқ депутатлари Тошкент  шаҳар кенгашидаги 
O`zLiDeP депутатлик гуруҳи аъзоси сифатида давом эттирсангиз, мақсад-
га мувофиқ бўларди...

— Ўзбекистон Республикасининг «Халқ депутатлари вилоят, туман ва 
шаҳар Кенгаши депутатининг мақоми тўғрисида»ги қонуни орқали биз-
га айрим ваколатлар берилиши баробарида масъулиятли вазифалар ҳам 
юклатилган. Шунинг учун ҳам сайловчилар учрашувларда мен O`zLiDePдан 
сайланган депутат сифатида уларга ҳисобот бериб бораман. Республика-
мизда олиб борилаётган ислоҳотларнинг сиёсий, иқтисодий ва ижтимоий 
аҳамиятини тушунтираман, эришилаётган ютуқлар ўз-ўзидан бўлмаётгани-
ни мисоллар ёрдамида кўрсатиб, халқ депутатлари Тошкент шаҳар кенгаши 
сессияларида кўрилган масалаларнинг мазмун-моҳиятини айтиб бераман.

Жумладан, 2015 йилнинг 9 ойи давомида округ ҳудудида жойлашган 12 та 
маҳаллада сайловчилар учун қабул кунлари ташкил қилиниб, фуқаролардан 
тушган мурожаатлар кўриб чиқилди. Ҳисобот даврида бундай аризалар 40 та 
бўлди. Шулардан 19 таси ёзма, қолганлари оғзаки мурожаатдир. Ушбу ариза-
ларнинг чуқур таҳлил қилиниши натижасида мутасадди ташкилотларга 20 дан 
ортиқ депутатлик сўрови юборилди ва асослантирилган жавоблар олинди.

Газетангиз муштарийларини қизиқтирадиган жиҳати, депутатлик сўров-
ларининг аксарияти партия электорати манфаатларига тааллуқлилигида, 
деб ўйлайман. Масалан, кичик бизнес ва хусусий тадбиркорлик субъектла-
рига қонун ҳужжатларида назарда тутилган, шу жумладан, ишлаб чиқариш 
объектларини қуриш ва реконструкция қилиш учун зарур бўлган рухсат этув-
чи ҳужжатларни беришда «бир дарча» тамойили бўйича амалга оширилган 
ишларни оласизми, оилавий тадбиркорликни ривожлантириш асосида янги 
иш ўринларини ташкил этиш, йирик саноат корхоналарида касаначилик фа-
олиятини жадаллаштиришга  қаратилган эътибор дейсизми ёки ишбилар-
монлик муҳитини шакллантириш, хусусий секторнинг туман иқтисодиёти-
даги улушини ошириш, ушбу соҳа вакилларига кредит масалаларини ҳал 
этишга кўмаклашишни кўрасизми – буларнинг барчаси электорат фаолияти 
билан бевосита боғлиқ масалалардир.

Келиб тушган мурожаатларнинг бир қисми янги оила қурган ва «Камолот 
уйлари»ни олмоқчи бўлганларнинг хатларидан иборат эди. Жорий йилнинг 
июнь ойида туманимизда «Камолот уйлари»нинг очилиш маросимида ана 
шундай аризалар муаллифлари ва кам таъминланган оилаларга замонавий 
хонадонлар калитлари топширилди.

Туманимизда фаолият юритаётган Республика телевидение ва радио 
касб-ҳунар коллежи, шунингдек, М.Губкин номидаги Россия нефть ва газ 
университети филиали қошидаги академик лицей камёб мутахассисликлар 
бўйича кадрлар тайёрлайди. Айтиб ўтиш жоизки, уларнинг ҳар иккиси ҳам 
ўз йўналишида республикада ягонадир. Шунинг учун мен депутат сифати-
да мазкур даргоҳларда кўпроқ бўлиш, иқтидорли мутахассисларни ўз касби 
бўйича ишга жойлашиши, малакаларини ошириб бориши учун шароит яра-
тишга кўмаклашиш масалаларига жиддий эътибор қаратаман.

Мулоқотимиз якунида биз, депутатлар билан O`zLiDeP ҳудудий ташки-
лотларининг ҳамкорлиги яхши самара бераётганини таъкидламоқчиман. 
Мисол учун, республика ҳудудларида озиқ-овқат саноати маҳсулотларини 
ишлаб чиқаришга ихтисослашган замонавий янги корхоналарни ташкил 
этиш, мавжудларини модернизация ва реконструкция қилиш бўйича 2015 
йилга белгиланган чора-тадбирлар доирасида Бектемир тумани ҳудудида 6 
та инвестиция лойиҳасини амалга ошириш режалаштирилган эди. Уларнинг 
ижроси назоратини ўз зиммасига олган O`zLiDeP туман кенгаши томони-
дан менга «ARKTIKA BOTTLERSІ» ҚК, «Bektemir Plasteks» МЧЖ, «Nigora 
Iskandar» МЧЖ, «Fan-Don» МЧЖдаги лойиҳалар билан бевосита ишлаш 
вазифаси бириктирилган. Бу корхоналар жорий йил якунига қадар ишга ту-
шиши белгиланган бўлиб, қарийб 450 млн. сўмлик инвестиция киритилиши 
натижасида 150 та янги иш ўрни яратилиши кўзда тутилган...

— Ундай бўлса, суҳбатимизни 2016 йилнинг бошида давом эттирсак, 
нима дейсиз?

— Бажонидил.
Суҳбатдош: Шуҳрат РАҲИМОВ.

АНИҚ ДАЛИЛЛАР ВА 
ҚИЁСИЙ РАҚАМЛАР

Яна салкам бир ойдан кейин Кексаларни эъзозлаш йили 
деб номланган 2015 йил ҳам поёнига етади. Статистикани 
хуш кўрадиган мутахассислар ибораси билан айтганда, 365 
кунлик муайян давр сарҳисоби яқинлашмоқда. Ҳозирча эса 
бизда якунланаётган йилнинг тўққиз ойида ҳудудларни ижти-
моий-иқтисодий ривожлантириш бўйича амалга оширилган 
ишлар тўғрисида аниқ далиллар, қиёсий рақамлар мавжуд. 

Бу галги учрашувларда асосий эъ-
тибор мамлакатимизда амалга оши-
рилаётган ислоҳотларнинг бориши, 
парламентнинг қонун ижодкорлиги фа-
олияти юзасидан сайловчиларга ахбо-
рот бериши, демократик ислоҳотлар 
ва янги қонунларнинг мазмун-моҳияти, 
иқтисодиётни модернизациялаш ва 
либераллаштиришдаги ўзгаришлар 
ҳамда халқимизнинг орзу-умидлари, 
иродасини ўзида мужассамлаштирган 
Ўзбекистон Республикаси Конститу-
циясида баён этилган кафолатларга 
қаратилди. 

Мазкур жараёнда O`zLiDeP фрак-
цияси аъзолари фаол қатнашганини 
алоҳида таъкидлаш жоиз. Депутат-
ларимиз беш кун давомида жами 439 
та учрашув ўтказиб, 45 мингдан зиёд 
сайловчининг ҳаётга бўлган муноса-
бати, юз бераётган воқеа-ҳодисаларга 
нисбатан фуқаролик позицияси, дахл-
дорлик ҳисси тобора ошиб бораётга-
нига гувоҳ бўлганларини қайд этдилар.

Андижон вилоятидаги 12-Шаҳрихон 
сайлов округидан Олий Мажлис Қо-
нунчилик палатаси депутати, O`zLiDeP 
фракцияси раҳбари Содиқжон Турдиев 
Шаҳрихон ва Асака туманларида сай-
ловчилар билан учрашувлар ўтказди. 

Очиқ ва самимий мулоқотлар чоғи-
да Ўзбекистоннинг халқаро майдон-
даги нуфузи ортиб бораётгани бу на-
фақат давлатимиз томонидан амалга 
оширилаётган қатъий ва мустақил 
ташқи сиёсатнинг, балки мамлакати-
миздаги бозор иқтисодиёти тамойил-
ларига таянган ислоҳотларнинг жаҳон 
ҳамжамияти томонидан тан олиниши 
натижаси эканлиги таъкидланди. 

Депутат парламентнинг қонун ижод-
корлиги фаолиятига тўхталар экан, энг 

аввало, кичик бизнес ва хусусий тадбир-
корликни ҳар томонлама қўллаб-қув-
ватлаш мақсадида амалга оширилаёт-
ган ишлар ҳақида сўз юритди. Хусусан, 
соҳанинг ҳуқуқий асосини мустаҳкам-
лаш мақсадида кейинги йилларда Ўз-
бекистон Республикасининг ўн бешдан 
ортиқ қонуни ва бошқа меъёрий-ҳуқуқий 
ҳужжатлари қабул қилинганини таъкид-
лади. Сайловчиларга Президентимиз-
нинг «Хусусий мулк, кичик бизнес ва 
хусусий тадбиркорликни ишончли ҳи-
моя қилишни таъминлаш, уларни жадал 
ривожлантириш йўлидаги тўсиқларни 
бартараф этиш чора-тадбирлари тўғри-
сида»ги фармони мазмун-моҳиятини ту-
шунтириб берди. 

— Ҳақиқатан ҳам кейинги пайтлар-
да депутатларнинг ўз сайлов округи-
даги учрашувлари янгича ёндашувлар 
асосида ташкил этилмоқда, — дейди 
«Гулжаҳон» фермер хўжалиги раҳбари 
Собиржон Мамажонов. — Жумладан, 
депутатимизнинг амалдаги қонунлар 
юзасидан берган ахборотидан сўнг биз 
учун яратилган шарт-шароитлар кўлами 
янада кенгайганини ҳис этдик. Табиийки, 
бу назарий билимларимизни ошириб, 
келгусидаги фаолиятимиз ривожига ул-
кан ҳисса бўлиб қўшилади. 

Шунингдек, Пахтаобод туманида-
ги Иқтисодиёт коллежида депутат Аҳ-
маджон Ғофуров билан ҳам учрашув 
ташкил этилиб, унда сайловчилар ўзла-
рини қизиқтирган саволларга атрофли-
ча жавоб олдилар. 

Нукус шаҳридаги «Kardar» хусусий 
корхонасида Олий Мажлис Қонунчилик 
палатасидаги O`zLiDeP фракцияси аъ-
зоси Қутлимурат Бабашев билан бўлган 
учрашув расмий тадбир шаклида эмас, 
ноодатий тартибда бўлиб ўтди. Сами-
мий суҳбат асносида, энг аввало, жой-
ларда тадбиркорлик ва фермерликни 
ривожлантириш орқали аҳоли бандлиги-
ни таъминлаш бўйича фикр-мулоҳаза-
лар билдирилди. Шундан сўнг депутат 
сайловчиларни ўйлантираётган масала-
ларни эшитиб, уларнинг амалий таклиф 
ва тавсияларини тинглади. 

— Парламентдаги вакилимиз билан 
бевосита учрашув биз учун айни муддао 
бўлди, — дейди «Kardar» хусусий кор-
хонаси раҳбари Мурат Шумбергенов. 
— Мазкур мулоқотдан сўнг корхонамиз 

миқёсида анчадан буён ечимини кута-
ётган масала ижобий ҳал этилиши ара-
фасида турибди. Яъни, бизнинг иситиш 
ускунасини ишлаб чиқаришга патент 
олиш борасидаги таклифимиз бўйича 
депутатимиз «Ўзстандарт» агентлигига 
сўровнома жўнатадиган бўлди. 

29-Жиззах сайлов округидан пар-
ламент қуйи палатаси депутатлигига 
сайланган Эркин Холбўтаев Жиззах, 
Зарбдор, Зомин, Янгиобод ҳамда ғал-

лаороллик сайловчилар ҳузурида бўл-
ди. Депутат кўпроқ ўз сайловчиларнинг 
фикр-мулоҳазаларини тинглади. Фур-
сатдан фойдаланиб, O`zLiDeP Жиззах 
вилоят кенгаши Тадбиркорлик ва фер-
мерликни қўллаб-қувватлаш бўлими 
мудири Акбар Якубов, Зомин тумани, 
Даштобод шаҳарчаси, Қулама МФЙ 
раиси Норхол Пирназарова, Даштобод 
шаҳарчаси фаоли Шуҳрат Қурбонов бир 
қатор таклифларни билдирдилар. Хусу-
сан,  Даштобод шаҳарчаси марказида 
мактабгача таълим муассасаси қуриш 
лойиҳасини Давлат дастурига киритиш, 
тадбиркорлик субъектлари ўз фаолия-
тини тўлиқ йўлга қўйгандан сўнггина со-
лиқларни ундириш сингари таклифлар 
учрашувнинг жонли ўтишини таъминла-
ди. 

Учқўрғон ва Норин туманида де-
путат Иброҳим Ҳоджиев иштирокида-
ги учрашувларда эса кўпроқ ёшларга 
оид давлат сиёсати, йигит-қизларнинг 
таълим олиши, касб-ҳунар эгаллаши, 
тадбиркорлик фаолиятини йўлга қўй-
ишлари учун барча шарт-шароит мав-
жудлиги таъкидланди.

— Илгари сайловчилар депутат-
ларга аксарият ҳолларда фақат ижти-
моий-маиший, баъзан шахсий масала-
лар юзасидан мурожаат қилиш билан 
чекланар эди, — деди O`zLiDeP фрак-
цияси аъзоси И.Ҳоджиев. — Аммо 
бугун бунинг бутунлай аксини кўриш 
мумкин. Яъни, эндиликда сайловчилар 
депутатларга мамлакатимизда амалга 
оширилаётган ислоҳотларнинг бори-
ши, парламентнинг қонун ижодкорли-
ги фаолияти, қабул қилинган ҳужжат-
ларнинг мазмун-моҳияти, муҳокама 
қилинаётган қонун лойиҳалари тўғри-
сида, депутат аъзо бўлган қўмита ва 
фракция фаолияти ҳақида саволлар 
билан мурожаат қилмоқда. Шунингдек, 
таълим, банк-молия, соғлиқни сақлаш, 
уй-жой-коммунал хўжалиги, транспорт, 
қурилиш, алоқа масалаларига оид са-
воллар беришаётир.

Чекка ҳудудларда ўтказилган уч-
рашувларда ҳам қонун ижодкорлиги 
жараёнининг очиқ-ошкоралиги, парла-
мент қуйи палатасида тайёрланаётган 
қонун лойиҳаларидан кўзда тутилган 
мақсад, бу жараёнда сайловчиларнинг 
мулоҳазаларини инобатга олиш маса-

лаларига жиддий эътибор қаратилга-
нини эътироф этиш жоиз. 

Сурхондарёлик сайловчилар билан 
учрашувлар чоғида O`zLiDeP фракци-
яси аъзолари Муродилла Турсунов 
ҳамда  Ойбек Жумаев жорий йилнинг 
20 августида қабул қилинган «Ўзбеки-
стон Республикасининг айрим қонун 
ҳужжатларига хусусий мулкни, тадбир-
корлик субъектларини ишончли ҳимоя 
қилишни янада кучайтиришга, уларни 
жадал ривожлантириш йўлидаги тў-
сиқларни бартараф этишга қаратил-
ган ўзгартиш ва қўшимчалар киритиш 
тўғрисида»ги қонун кичик бизнес ва 
хусусий тадбиркорликнинг иқтисоди-
ётимиз тараққиётидаги ролини янада 
ошириш, мавжуд тўсиқ ва ғовларга 
чек қўйиш, ишбилармонлик муҳитини 
тубдан яхшилаш, уларнинг эркин фа-
олият юритиши учун зарур шароитлар 
яратишда муҳим омил вазифасини 
ўтаётганини ҳаётий мисоллар ёрдами-
да шарҳлаб бердилар. 

Депутатларнинг фикрича, айни 
пайтда вилоятда 10 минг 852 та кичик 
бизнес ва хусусий тадбиркорлик субъ-
екти фаолият юритаётганини ҳисобга 
оладиган бўлсак, мазкур қонун улар-
нинг сафи янада кенгайишига хизмат 
қилади. Қолаверса, улар томонидан 
сифатли ва рақобатбардош маҳсулот-
лар ишлаб чиқаришни кучайтириб, 
экспорт улушини оширади. 

28-Ғиждувон  сайлов округидан 
Олий Мажлис Қонунчилик палатаси де-
путатлигига сайланган Шуҳрат Бафоев 
ҳудуддаги  Ғовшун қишлоқ фуқаролар 
йиғини, АТБ «Агробанк»нинг туман бў-
лими, Ғиждувон педагогика коллежи, 
шунингдек, туман ҳокимлигида ўтка-
зилган мулоқотлардан сўнг тумандаги 
ўндан ортиқ тадбиркорлик субъектига 
ташриф буюрди. Улар билан юзма-юз 

суҳбатлашиб, фаолиятидаги муаммо-
лар билан қизиқди.  Ечимини кутаётган 
масалаларни тинглаб, уларни қонунчи-
лик асосида ҳал этиш бўйича қимматли 
маслаҳатларини берди. 

Депутатнинг сайловчилар билан 
бундай илиқ муносабат ўрнатиши, ис-
лоҳотлар тақдири учун жавобгарликни, 
таклиф этилаётган ва қабул қилинаёт-
ган қонунлар учун сиёсий масъулият-
ни ўз зиммасига олишга тайёр туриш, 
демакдир. 

Шу каби учрашувлар Шофиркон  
туманидаги Чандир, Жўйнав, Жўйра-
бот, Султон Жўра, Денав, Ш.Ҳамроев  
ҚФЙлари ва Мирзоқул маҳалла фуқа-
ролар йиғинида депутат Жамол Носи-
ров билан бўлиб ўтди. 

— Жамиятни қонунлар бошқаради, 
бош ислоҳотчи бўлган давлат бош
қарувини ҳам қонунлар тартибга со-
лади, — деди Ж.Носиров янги кучга 

кирган   қонунлар тўғрисида ахборот 
бераркан. 

Фракциямиз аъзоси «Электрон 
ҳукумат тўғрисида», «Ветеринария 
тўғрисида» (янги таҳрири), «Дори 
воситалари ва фармацевтика фаоли-
яти тўғрисида»ги ( янги таҳрири) каби 
бир қатор қонунлар ҳақида гапириб, 
уларнинг мазмун-моҳиятини шарҳлаб 
берди.

 — Маълумки, мен сайланган 
135-Шайхонтоҳур сайлов округидаги 
аҳолининг аксарият қисми кўп қават-
ли уйларда истиқомат қилишади. Шу 
боис бундан аввалги учрашувларда 
асосан коммунал соҳа билан боғлиқ 
муаммолар кўтарилар эди, — дейди 
Олий Мажлис Қонунчилик палатаси-
даги O`zLiDeP фракцияси аъзоси Эл-
бек Шукуров. — Эътиборли томони, бу 
галги учрашувларда аввалгиларидан 
фарқли ўлароқ, коммунал соҳа би-
лан боғлиқ муаммолар жуда кам тил-
га олинди. Бугунги сайловчи кўпроқ 
ижтимоий-сиёсий, иқтисодий жараён-
ларнинг бориши,  қабул қилинаётган 
қонунлар ижросига доир масалаларга 
ўз муносабатларини билдиришмоқда.  
Улар томонидан  маҳаллалардаги 
фойдаланилмаётган биноларда турли 
тўгараклар ташкил этиш, мактаб ўқув-
чилари учун халқаро майдонда кечаёт-
ган сиёсий жараёнлар ҳамда турли ёт 
иллатларнинг олдини олишга қаратил-
ган семинарларни янада кўпайтириш, 
бунда соҳа мутахассисларини кенг 
жалб қилиш сингари жўяли мулоҳаза-
лар бугунги сайловчининг мавқеини 
яққол кўрсатиб бермоқда, десам мубо-
лаға бўлмайди. 

Учрашувлар давомида Президен-
тимизнинг Олий Мажлис палаталари 
қўшма мажлисидаги ҳамда Вазирлар 
Маҳкамасида йил якунларига бағи-

шланган мажлисдаги маърузаларида 
белгиланган устувор вазифаларни 
амалга ошириш бўйича Қонунчилик па-
латасининг 2015 йилга ва кейинги йил-
ларга мўлжалланган ташкилий-ҳуқуқий 
тадбирлари, қонун ижодкорлиги ва 
назорат-таҳлил ишлари Дастури, шу-
нингдек, Давлат бюджетининг жорий 
йилнинг биринчи ярим йилликдаги 
ижроси ва 2016 йилнинг Бюджетнома-
сида назарда тутилган масалалар ҳам 
муҳокама қилинди. 

Хулоса қилиб айтганда, O`zLiDeP 
фракцияси аъзоларининг сайловчи-
лар билан навбатдаги учрашувлари 
парламент фаолиятига қизиқиш ортиб 
бораётганини, депутатлар ўз сайлов-
чилари назарида эканини кўрсатди. 
Эътиборлиси, депутат ва сайловчи 
ўртасидаги муносабатлар самимий ва 
ўзаро ишончга асосланган ҳолда яна-
да мустаҳкамланмоқда. 

ФРАКЦИЯМИЗ АЪЗОЛАРИ 
САЙЛОВЧИЛАР ҲУЗУРИДА
Аввал хабар қилганимиздек, Олий Мажлис Қонунчилик палатаси 

депутатлари ўз сайловчилари ҳузурида бўлиб, улар билан юзма-юз 
мулоқот қилишди.

— ҲАҚИҚАТАН ҲАМ КЕЙИНГИ ПАЙТЛАРДА ДЕПУ-
ТАТЛАРНИНГ ЎЗ САЙЛОВ ОКРУГИДАГИ УЧРАШУВЛАРИ 
ЯНГИЧА ЁНДАШУВЛАР АСОСИДА ТАШКИЛ ЭТИЛМОҚДА, 
— ДЕЙДИ «ГУЛЖАҲОН» ФЕРМЕР ХЎЖАЛИГИ РАҲБАРИ 
СОБИРЖОН МАМАЖОНОВ. — ЖУМЛАДАН, ДЕПУТАТИ-
МИЗНИНГ АМАЛДАГИ ҚОНУНЛАР ЮЗАСИДАН БЕРГАН 
АХБОРОТИДАН СЎНГ БИЗ УЧУН ЯРАТИЛГАН ШАРТ-ША-
РОИТЛАР КЎЛАМИ ЯНАДА КЕНГАЙГАНИНИ ҲИС ЭТДИК.

ЧЕККА ҲУДУДЛАРДА ЎТКАЗИЛГАН УЧРАШУВ-
ЛАРДА ҲАМ ҚОНУН ИЖОДКОРЛИГИ ЖАРАЁНИНИНГ 
ОЧИҚ-ОШКОРАЛИГИ, ПАРЛАМЕНТ ҚУЙИ ПАЛАТА-
СИДА ТАЙЁРЛАНАЁТГАН ҚОНУН ЛОЙИҲАЛАРИДАН 
КЎЗДА ТУТИЛГАН МАҚСАД, БУ ЖАРАЁНДА САЙЛОВ-
ЧИЛАРНИНГ МУЛОҲАЗАЛАРИНИ ИНОБАТГА ОЛИШ 
МАСАЛАЛАРИГА ЖИДДИЙ ЭЪТИБОР ҚАРАТИЛГАНИНИ 
ЭЪТИРОФ ЭТИШ ЖОИЗ.



Тарғибот таъсирчан бўлсин

ДЕПУТАТЛИК ГУРУҲЛАРИДА

Узоққа бормайлик: Жиззах ви-
лоятида аҳолини сифатли озиқ-
овқат маҳсулотлари билан таъ-
минлаш мақсадида бу йил ялпи 
қиймати 20 млрд. 11 млн. сўмлик 
жами 43 та инвестиция лойиҳа-
сини амалга ошириш ва 1110 та 
кўп тармоқли фермер хўжалиги-
ни ташкил этиш кўзда тутилган. 
Ҳозирда амалий ҳаракатлар бо-
шлаб юборилган. Ушбу жараён-
да O`zLiDePдан сайланган депу-
татлар ва партия фаолларининг 
ҳиссаси катта бўлмоқда.

— Маълумки, қишлоқ жойлар-

да фермерлик ҳаракати етакчи 
куч ҳисоблананади. Мулкдорлар 
манфаатини ҳимоя қилиш, улар-
ни ҳар томонлама қўллаб-қувват-
лаш эса O`zLiDePнинг дастурий 
мақсадларидан биридир, — дей-
ди партия вилоят кенгаши бўлим 
мудири Акбар Якубов. — Айни 
пайтда лойиҳа ташаббускорла-

ри билан яқин алоқа ўрнатилиб, 
мониторинг кузатувлари олиб бо-
риляпти, муаммолар аниқланган 
тақдирда тегишли ташкилот ёки 
муассасаларга депутатлик сўро-
ви билан мурожаат қилинмоқда. 
Шундан сўнг депутатлик гуруҳла-
ри муҳокамасига киритилиб, 
кўтарилган масалаларга ечим 
изланаётир. 

Дарҳақиқат, маҳаллий кен-
гашларга O`zLiDePдан сайлан-
ган депутатлар манзилли дастур 
ва унинг истиқболли ижроси-
ни назорат қилишда алоҳида 
жонбозлик кўрсатмоқдалар. 
Жумладан, жорий йилнинг ўтган 
ўн ойи мобайнида вилоятдаги 

116 та фермер хўжалигида учра-
шувлар ўтказилди. Мавжуд му-
аммолар юзасидан жойларга 2 
та  депутатлик сўрови юборилди. 
Бундай фаолиятнинг амалий са-
марасини деярли ҳар бир туман 
мисолида кўришимиз мумкин. 
Хусусан,  Зарбдор туманидаги 
«Ниҳол» СИУ ҳудудида ташкил 

этилган «Бекзоджон Камронмир-
зо» фермер хўжалиги раҳбари 
Ойбек Қулжонов чорвачиликни 
ривожлантириш лойиҳаси учун 
банкдан кредит олишда амалий 
ёрдам сўраган эди. Туман кен-
гаши депутати Бувсара Қорабе-
кованинг ёрдами билан «Асака» 
банкнинг туман бўлимидан унга 
зарур миқдорда маблағ ажратил-
ди. Натижада 5 та қўшимча иш 
ўрни яратилди. 

Халқ депутатлари Ғаллаорол 
туман кенгаши депутати Алишер 
Бозорбоевни ҳамқишлоқлари 
серғайрат инсон сифатида яхши 
билишади. O`zLiDeP томонидан 
халқ депутатлари туман кенга-
шига унинг номзоди кўрсатилган-
лиги ва сайловчилар томонидан 
якдиллик билан қўллаб-қувват-
ланганлиги ҳам бежиз эмас. Эл 
ишончи — улкан масъулият. 
Одамлар билан ҳамфикр бўлиш, 
уларнинг оғирини енгил қилиш 
эса депутат учун фарз ва қарз. 
Буни яхши англаган депутатимиз 
ўзига бириктирилган «Абдусало-
мов Абдурауф» фермер хўжа-
лигига икки гектар ер майдони 
ажратилиши ҳамда 10 млн. 700 
минг сўм маблағ эвазига мевазор 
боғ яратилишида бош-қош бўл-
ди. Шу тариқа 4 та янги иш ўрни 
яратилди.

— Зафаробод туманида кўп 
тармоқли фермер хўжаликла-
рини ривожлантириш юзасидан 

бир қатор хайрли ишлар амалга 
оширилмоқда, — дейди «Ғиёс 
Раҳмон» фермер хўжалиги раҳ-
бари Рашид Ўсаров. — Биз ҳам  
бозор талаби ва имкониятлари-
дан келиб чиқиб, паррандачи-
ликни йўлга қўйдик. Лойиҳани 
амалга ошириш учун сарфланган 
25 млн. сўм маблағнинг 15 млн. 
сўми ўз сармоямиз бўлса, 10 
млн. сўми банк кредитидир. На-
тижада 5 киши доимий иш билан 
таъминланди. Уларнинг 2 нафа-
ри коллеж битирувчиси эканлиги 
айниқса диққатга сазовор. Ушбу 
лойиҳани амалга оширишда халқ 
депутатлари O`zLiDeP туман 
кенгаши депутати Баҳри Усмо-
нов бизга яқиндан кўмак берга-
ни, елкадош бўлганини таъкид-
лаб ўтишни истардим. Умуман, 
фермерлар манфаатини ҳимоя 
қилаётган, уларни ҳар томонла-
ма қўллаб-қувватлаётган партия 
фаолларидан миннатдор бўлса 
арзийди. 

Ҳақ гап. Зеро, жойларда кўп 
тармоқли фермер хўжаликла-
рини ривожлантириш  қишлоққа  
саноатни олиб кириш, янги тех-
нологияларга таянган ҳолда 
экспортбоп маҳсулотлар ишлаб 
чиқариш, аҳоли ўртасида банд-
лик даражасини ошириш, шу та-
риқа турмуш маданияти ва фаро-
вонлигини юксалтиришда муҳим 
аҳамият касб этаётганлигини ҳа-
ётнинг ўзи кўрсатиб турибди.

МАНЗИЛЛИ ДАСТУР ВА ЛОЙИҲАЛАР 
ИЖРОСИ O`zLiDeP НАЗОРАТИДА

Мустақилликнинг илк йилларида 
бошланган иқтисодий ислоҳотлар 
бугун сифат жиҳатдан янги босқич-
га кўтарилди. Яратилган қулай 
шарт-шароитлардан унумли фойда-
ланаётган тадбиркору фермерлар ўз 
имкониятларини тобора тўлароқ на-
моён этишмоқда. Хусусан, уларнинг 
экспортбоп маҳсулотлар ишлаб 
чиқариб, юртимиз шуҳратига шуҳрат 
қўшаётгани янада қувонарлидир.

Баҳром МИРЗАҚОБИЛОВ,
«XXI asr»

Тадбирда асосий эътибор де-
путатларнинг сиёсий ва ҳуқуқий 
саводхонлик даражасини оши-
риш, ижтимоий муаммоларни 
ҳал этишда уларнинг фаол ва 
самарали иштирокини таъмин-
лаш масалаларига қаратилди.

Минтақавий семинарда Олий 
Мажлис Сенатининг маҳаллий 
ҳокимият вакиллик органлари  
фаолиятини кучайтиришга кўма-
клашиш комиссиясига ёрдам бе-
рувчи халқ депутатлари Бухоро 
вилоят кенгаши ишчи гуруҳи ра-
иси Тоҳир Баҳронов, Фуқаролик 
жамияти шаклланишини мони-
торинг қилиш мустақил институ-
ти ҳудудий бўлинмаси  раҳбари 
Жасур Болтаев, вилоят ҳоким-
лиги    ахборот хизмати раҳбари  
Акбар Рустамов ва бошқалар 
сўзга чиқиб, Президентимизнинг 
«Она юртимиз бахту иқболи ва 

буюк келажаги йўлида  хизмат 
қилиш – энг олий саодатдир» 
номли китобининг мазмун-моҳи-
яти хусусида фикр юритдилар. 

Тадбир давомида, шунин-
гдек, халқ депутатлари вилоят, 
туман ва шаҳар кенгашлари фа-
олиятини тартибга солувчи нор-
матив-ҳуқуқий ҳужжатлар, депу-
татларнинг парламент аъзолари, 
сайловчилар ҳамда ОАВ билан 
ҳамкорлигини мустаҳкамлаш, 
жамият ҳаётида улар иштиро-
кини кенгайтиришнинг янги усул 
ва услублари бўйича атрофлича 
маълумот  берилди.

Таъкидланганидек, 2013-
2015 йилларда вилоят миқё-
сидаги ижтимоий-иқтисодий 
масалаларни ҳал этиш, ижро 
ҳокимияти органлари фаолияти 
устидан депутатлик назоратини 
амалга ошириш, Ўзбекистон Ре-
спубликаси  қонунлари ва ҳуку-
мат қарорлари ижроси юзасидан 
режали текширишларни ташкил 

этишда маҳаллий кенгашларда-
ги сиёсий партиялар депутатлик 
гуруҳлари, доимий комиссиялар 
иштироки аниқ кўзга ташлан-
моқда,  сессияларга амалий 
таклифлар киритишда уларнинг 
ташаббускорлиги ошмоқда. 
Хусусан, депутатлик гуруҳла-
ри йиғилишларида мансабдор 
шахсларнинг ҳисоботларини 
эшитиш амалиётидан кенг фой-
даланилаяпти. Депутатларнинг 
назорат-таҳлил фаолиятида 
ҳам сезиларли ўзгаришларни 
кузатиш мумкин. Ҳаёт эса кун 
сайин янгидан-янги талаблар-
ни ўртага қўймоқда. Бинобарин, 
депутатлик сўровидан ўз ўрнида 
ва самарали фойдаланилиши, 
амалдаги қонунлар ва ҳукумат 
қарорлари ижроси устидан дои-
мий назорат олиб боришга эъти-
бор сусайтирилмаслиги, аксин-
ча, янада кучайтирилиши лозим. 

Ўқув иштирокчиларига мав-
жуд муаммоларни жойида ҳал 
этиш, қонунлар ва қарорларнинг 
мазмун-моҳиятини очиб берувчи 
тарғибот-ташвиқот ишлари са-
марадорлигини ошириш ҳамда 
бошқа муҳим масалалар бўйича 
тегишли  тавсиялар берилди.

Худди шундай семинар-
лар Вобкент тумани ва Бухоро 
шаҳрида ҳам ўтказилди. Уму-
ман, ўқув машғулотларида вило-
ятдаги халқ депутатлари маҳал-
лий кенгашларининг 400 дан 
ортиқ депутати иштирок этиб, ўз 
билим ва малакасини бойитди.

МИНТАҚАВИЙ  СЕМИНАР

Бухоро вилояти ҳокимлиги, Олий Мажлис Сенати-
нинг  маҳаллий ҳокимият вакиллик органлари  фаоли-
ятини кучайтиришга кўмаклашиш  комиссиясига ёрдам 
берувчи халқ депутатлари вилоят кенгаши  ишчи гуруҳи 
ҳамда Фуқаролик жамияти шаклланишини мониторинг 
қилиш мустақил институти ҳудудий бўлинмаси томо-
нидан  Қоракўл туманида «Ижтимоий-иқтисодий муам-
моларни ҳал этишда  депутатлик назоратини амалга 
оширишнинг ташкилий-ҳуқуқий асослари» мавзусида  
семинар ташкил этилди. Унда халқ депутатлари Жон-
дор, Олот ва Қоракўл туман кенгашлари депутатлари 
иштирок этди.

Асхор ИСТАМОВ,
«XXI asr»

Мустақиллик шарофати билан халқимизнинг онгу тафаккури, дунёқараши тубдан ўзгарди. Бугунги кунда 
ижтимоий-сиёсий, иқтисодий ва ҳуқуқий соҳаларда амалга оширилаётган кенг қамровли ислоҳотлар 
моҳиятан асрларга татигуликдир. Хусусан, мамлакатимизда қонун устуворлиги таъминланганлиги кучли 
демократик давлат, эркин фуқаролик жамиятини барпо этишда муҳим ҳуқуқий асос бўлиб хизмат қилмоқда. 
Эндиликда фуқаролар давлат бошқаруви жараёнида бевосита ёки билвосита иштирок этиш имкониятига 
эга. Бу эса улардан алоҳида сиёсий фаолликни талаб этади. Чунки ҳаёт янгидан-янги масалаларни кун 
тартибига қўймоқда. Жойларда кўплаб депутатларимиз ўз ваколатлари доирасида уларни ўрганиш ва 
ҳал этиш бўйича самарали иш олиб боришмоқда. Бу ўринда сафдошимиз, халқ депутатлари Навбаҳор 
туман кенгашидаги O`zLiDeP депутатлик гуруҳи аъзоси Санъатжон Авизовнинг фаолиятини мисол қилиб 
кўрсатиш мумкин. 
Сайловдан кейин ўтган қисқа давр мобайнида унинг ташаббуси билан кўпгина хайрли ишлар амалга 
оширилди. Жумладан, ижро ҳокимиятига асосли сўровлар юборилиши натижасида чекка қишлоқлар 
аҳолиси  баллонли газ билан тўлиқ таъминланди. Маҳалла ҳудудидаги ички қатнов йўллари 
асфальтлаштирилди, ичимлик суви қувурлари янгиланди.  
Депутат Санъат Авизов жойларда ўтказилаётган учрашувларда аҳоли ўртасида бандлик даражасини 
ошириш, ўз бизнесини бошламоқчи бўлган ёшларга банклардан кредит олиш, тадбиркорларни 
ўйлантираётган муаммоларни ҳал этишда яқиндан ёрдам кўрсатиб, эл-юртнинг ҳурматини қозонмоқда. 
У ҳамиша қайноқ ҳаёт ичида бўлиш, сайловчилар хоҳиш-истакларини имкон қадар рўёбга чиқаришни  
ўзининг депутатлик бурчи деб билади. Бирдан-бир мақсади турмуш маданияти ва фаровонлигини 
оширишга  муносиб ҳисса қўшишдир. Биз сафимизда ана шундай фидойи, тиниб-тинчимас инсонлар 
борлигидан фахрлансак арзийди.

Шарофат ТЎХТАЕВА,
Навбаҳор туманидаги Қоровултепа МФЙ фаоли, O`zLiDeP аъзоси.

Ҳар соҳада фаол, интилувчан

Унда вилоятда қулай инвестици-
он муҳитни шакллантириш орқали 
иқтисодиётга киритиладиган хусусий 
инвестициялар ҳажмининг жадал 
ўсишини таъминлаш юзасидан Ташқи 
иқтисодий алоқалар, инвестициялар 
ва савдо бошқармаси вилоят бўлими 
бошлиғи Улуғбек Толипов ҳамда Мар-
казий банк  вилоят бошқармаси тижо-
рат банкларининг инвестицион порт-
фелини мониторинг қилиш бўлими 
бошлиғи Акмал Рустамовнинг 2015 
йилда вилоятдаги тижорат банклари 
томонидан кичик бизнес ва хусусий 
тадбиркорлик фаолиятини молиявий 
жиҳатдан қўллаб-қувватлаш бораси-
да амалга оширилган ишлар юзаси-
дан ахбороти тингланди.

—  Вилоятимизда кичик бизнес ва 
хусусий тадбиркорликни жадал риво-
жлантириш, улар фаолиятига тўғри-
дан-тўғри инвестицияларни жалб 
этиш каби масалаларга алоҳида эъ-
тибор қаратилмоқда, — деди Ташқи 
иқтисодий алоқалар, инвестициялар 

ва савдо бошқармаси вилоят бўли-
ми бошлиғи У.Толипов. — Бугунги 
кунда вилоятда 6150 та кичик бизнес 
субъекти фаолият олиб бораяпти. Шу 
жумладан, ўз бизнесини йўлга қўй-
моқчи бўлган хорижий ва маҳаллий 
инвесторларга қулайлик ва имкони-

ятлар яратилгани боис кейинги беш 
йил давомида кичик бизнес ва хусу-
сий тадбиркорликнинг ялпи ҳудудий 
маҳсулот ҳажмидаги улуши 64,4 фо-
издан 67,7 фоизгача, саноат маҳсу-
лоти ишлаб чиқаришда 17,5 фоиздан 
30 фоизгача, аҳоли бандлиги 77,5 
фоиздан 79,4 фоизга ошди. Жорий 
йилнинг ўтган тўққиз ойи давомида 
кичик бизнеснинг улуши экспортда 
58,1 фоиз, аҳоли бандлигини таъ-
минлашда эса 78,9 фоизни ташкил 
қилди.

Кейинги  беш йилда тижорат 
банклари томонидан 131 минг 58 
та тадбиркорлик субъектига 661,5 
миллиард сўм миқдорида кредит 
маблағлари ажратилиб, 101 нафар 
тадбиркорлик субъектининг 39,1 минг 
АҚШ долларига ҳамда 7,2 минг ЕВ-
РОга тенг бўлган маблағларини бел-
гиланган тартибда конвертация қили-
нишида амалий ёрдам кўрсатилди.

Натижада 17,9 миллион АҚШ 
доллари миқдоридаги хорижий инве-
стициялар жалб қилиниб, уларнинг 
асосини хорижий инвестициялар ва 
кредитлар ташкил қилади.

2015 йилги «Ҳудудий инвестиция 
дастури» доирасида 34,7 миллион 
АҚШ доллари миқдорида 21 та инве-
стиция лойиҳаси амалга оширилиши 
режалаштирилган бўлиб, унга асо-
сан 17 та лойиҳа бўйича жами 17,4 
миллион АҚШ доллари миқдорида 

(шундан 14,8 миллион АҚШ доллари  
тўғридан-тўғри хорижий) инвестици-
ялар жалб қилиниши белгиланганди. 
Амалда 19 та лойиҳа бўйича жами 
17,5 миллион АҚШ долларилик ин-
вестиция ва кредитлар жалб қилин-
ди. 19,1 миллиард сўмлик маҳсулот 
ишлаб чиқарилиб, 7,2 миллион дол-

лар миқдоридаги товар экспорт қи-
линди.

Шунингдек, вилоятда енгил сано-
ат тармоғига, чорвачилик, қурилиш 
материаллари, озиқ-овқат, нефть-ки-
мё, чарм-пойабзал ишлаб чиқаришни 
йўлга қўйишга катта эътибор қарати-
лаяпти. Жалб қилинаётган хорижий 
инвестициялар ҳисобига Голландия, 
Япония, Жанубий Корея, Покистонда 
замонавий технологиялар олиб ке-
линди.

Бугунги кунда вилоятда 66 та хори-
жий инвестиция иштирокидаги корхо-
на рўйхатга олинган бўлиб, уларнинг 
40 таси Россия Федерацияси, Хитой 
Халқ Ресубликаси, Буюк Британия, 
Туркия, Бирлашган Араб Амирлиги, 
Германия, Жанубий Корея, Бельгия, 
Литва, Польша, Италия, Қозоғистон, 
Озарбайжон ва Тожикистон инвестор-
лари иштирокида  ташкил қилинган 
кўшма корхоналардир. 

— 2015 йилнинг 9 ойи мобайни-

да тижорат банклари хусусий бизнес 
субъектларига жами 226,9 миллиард 
сўм миқдорида кредит маблағлари 
ажратилди. Бу 2014 йилнинг шу дав-
рига нисбатан 56,1 миллиард сўмга 
кўпдир, — дейди Марказий банк ви-
лоят бошқармаси тижорат банкла-
рининг инвестицион портфелини 

мониторинг қилиш бўлими бошлиғи 
А.Рустамов. — Кичик бизнес субъек-
тларига ажратилган кредитларнинг 
57,6 миллиард сўмини микрокредит-
лар ташкил қилади. Бу маблағлар-
нинг асосий қисми саноат, қурилиш, 
транспорт ва алоқа тизимини яхши-
лаш ҳамда қишлоқ хўжалигини риво-
жлантириш, маиший хизмат кўрсатиш 
ва бошқа тармоқларни янада кенгай-
тириш мақсадларига йўналтирилган. 
Олиб борилган ишлар натижасида 5 
минг 500 дан ортиқ янги иш ўрни таш-
кил этилди.

Жорий йилнинг ўтган даврида 
тадбиркор аёллар учун жами 18,4 
миллиард сўм миқдорида кредитлар 
ажратилганини ҳам алоҳида эътироф 
этиш жоиз.

Президентимизнинг «Мамлакати-
мизда ноозиқ-овқат истеъмол товар-
лари ишлаб чиқаришни кенгайтириш-
ни рағбатлантиришга доир қўшимча 
чора-тадбирлар тўғрисида»ги қаро-

рига асосан ўтган тўққиз ойда 40 мил-
лиард сўмлик кредит ажратилди.

Масалан, «Асака» банк Сирдарё 
филиали томонидан Гулистон тума-
нидаги «Орол неъматлари» фермер 
хўжалигига наслли қорамол сотиб 
олиш учун 200 миллион сўмлик кре-
дит маблағи ажратилди. Бунинг эва-
зига фермер Украина давлатидан 35 
та наслли қорамол олиб келиб, хўжа-
ликда 8 та янги иш ўрни яратди. Мил-
лий банк Сирдарё филиали томони-
дан Мирзаобод туманидаги «Жўшқин 
дарё шамоли» масъулияти чекланган 
жамиятига паррандачиликни таш-
кил этиш мақсади учун 1 миллиард 
500 миллион сўмлик кредит маблағи 
йўналтирилди. Бунинг ҳисобига 50 
нафар аҳоли ишли бўлди.

Сирдарё туманидаги «Даврон 
Достон» фермер хўжалиги «Микро-
кредитбанк» Сирдарё филиалининг 
500 миллион сўмлик маблағи эвазига 
иссиқхона қуриб, 15 нафар ёшни иш 
билан таъминлади. Вилоят тижорат 
банклари томонидан 568 нафар кол-
леж битирувчисига 5,4 миллиард сўм-
лик кредит ажратди.

Тадбирда сўзга чиққан O`zLiDeP 
депутатлик гуруҳи аъзолари 
Д.Абдусатторова, П.Аҳмеджанова, 
У.Ниязов, туман депутатлик гуруҳи 
аъзоллари Ш.Шаматова, Н.Ҳуса-
нов вилоятнинг чекка ҳудудларига 
чет эл инвестициясини жалб қи-
лиш,  қайта ишлаш тармоқларини 
янада кенгайтириш ҳисобига янги 
иш ўринлари яратиш юзасидан 
фикр билдириб, дастурга кири-
тилган лойиҳалар ижроси юзаси-
дан олиб борилаётган депутатлик 
назоратининг амалий натижалари 
ҳақида фикр-мулоҳазаларини баён 
этдилар.

Йиғилиш якунида кун тартибидаги 
масалар юзасидан тегишли қарор қа-
бул қилинди.

Банк ва электорат ҳамкорлигини кучайтириш
Халқ депутатлари Сирдарё вилоят кенгашидаги O`zLiDeP депутатлик гуруҳининг 

навбатдаги йиғилиши ана шу мавзуга бағишланди.
Халқ депутатлари Самарқанд вилоят 
кенгашидаги O`zLiDeP депутатлик 
гуруҳининг навбатдаги йиғилишида 
2015-2019 йилларга мўлжалланган 
тайёр маҳсулотлар, бутловчи қисмлар 
ва материалларни ишлаб чиқаришни 
маҳаллийлаштириш дастурига киритилган 
лойиҳалар ижроси кўриб чиқилди. 
Шунингдек, Иштихон, Қўшработ, Пахтачи 
ва Нарпай туманларидаги тиббиёт 
муассасаларида аҳолига хизмат кўрсатиш 
аҳволи, уларнинг моддий-техника 
базасини мустаҳкамлаш бўйича олиб 
борилаётган ишлар муҳокама марказида 
бўлди. Жорий йилда мазкур ҳудудларда 
янги иш ўринлари яратиш ва аҳоли 
бандлигини таъминлаш дастурига асосан 
фермерликни ривожлантириш ҳисобидан 
белгиланган режаларнинг бажарилиши 
бўйича мутасадди ташкилотлар 
раҳбарларининг ахбороти эшитилди.
Хусусан, вилоят ҳокимининг иқтисодиёт 
ва ижтимоий ривожлантириш масалалари 
бўйича ўринбосари, тиббиёт, қишлоқ ва 
сув хўжалиги бошқармалари, меҳнат ва 
аҳолини ижтимоий муҳофаза қилиш бош 
бошқармаси бошлиқлари кун тартибидаги 
масалалар бўйича депутатларга маълумот 
беришди. Ахборотларни диққат билан 
тинглаган депутатлар ўз фикрларини 
билдирар экан, кейинги ўн йил ичида 
озиқ-овқат дастури бўйича вилоятда 
кўплаб ишлар қилинганини эътироф 
этишди. Биргина Тойлоқ туманида 
етиштирилаётган картошка вилоят 
аҳолисига етарли экани қайд этилди. 
Лекин ҳали бу борада бажариш лозим 
бўлган ишлар қамровини инобатга олган 
депутатлар мазкур масалани батафсил 
ўрганишга келишиб олишди.
Йиғилиш якунида халқ депутатлари 
Самарқанд вилоят кенгашининг 
навбатдаги сессиясига «2015 йил 
республикада озиқ-овқат соҳасида 
амалга оширилган инновацион лойиҳалар 
ҳамда 2015 йил кўп тармоқли фермер 
хўжаликларини ривожлантириш 
дастурининг бажарилиши ҳақида»ги 
масалани олиб чиқиш хусусида қарор 
қабул қилинди.

Муҳаббат РАВШАНОВА,
«XXI asr».

Муҳокамалар
марказидаги 
масалалар

ТАДБИРДА СЎЗГА ЧИҚҚАН O`ZLIDEP ДЕПУТАТЛИК ГУРУҲИ АЪЗОЛА-
РИ Д.АБДУСАТТОРОВА, П.АҲМЕДЖАНОВА, У.НИЯЗОВ, ТУМАН ДЕПУТАТЛИК 
ГУРУҲИ АЪЗОЛЛАРИ Ш.ШАМАТОВА, Н.ҲУСАНОВ ВИЛОЯТНИНГ ЧЕККА ҲУ-
ДУДЛАРИГА ЧЕТ ЭЛ ИНВЕСТИЦИЯСИНИ ЖАЛБ ҚИЛИШ,  ҚАЙТА ИШЛАШ ТАР-
МОҚЛАРИНИ ЯНАДА КЕНГАЙТИРИШ ҲИСОБИГА ЯНГИ ИШ ЎРИНЛАРИ ЯРАТИШ 
ЮЗАСИДАН ФИКР БИЛДИРИБ, ДАСТУРГА КИРИТИЛГАН ЛОЙИҲАЛАР ИЖРОСИ 
ЮЗАСИДАН ОЛИБ БОРИЛАЁТГАН ДЕПУТАТЛИК НАЗОРАТИНИНГ АМАЛИЙ НА-
ТИЖАЛАРИ ҲАҚИДА ФИКР-МУЛОҲАЗАЛАРИНИ БАЁН ЭТДИЛАР.

Дилора ЭСОНОВА,
«XXI asr»

УШБУ ЛОЙИҲАНИ АМАЛГА ОШИРИШДА 
ХАЛҚ ДЕПУТАТЛАРИ O`ZLIDEP ТУМАН КЕНГА-
ШИ ДЕПУТАТИ БАҲРИ УСМОНОВ БИЗГА ЯҚИН-
ДАН КЎМАК БЕРГАНИ, ЕЛКАДОШ БЎЛГАНИНИ 
ТАЪКИДЛАБ ЎТИШНИ ИСТАРДИМ.

ЕТАКЧИ ТАШАББУСИ ВА ДЕПУТАТ САЪЙ-ҲАРАКАТИ
БПТ билан партия туман кенгашлари ҳамда депутат-

лар ўртасидаги изчил ҳамкорлик электорат манфаатла-
рини ҳимоя қилишда ижобий натижалар беряпти. Косон 
туманида олиб борилаётган ишлар бунга яққол мисол 
бўла олади.
Сайфулла ИКРОМОВ,
«XXI asr»

Жорий йилнинг ўтган даври 
мобайнида Косондаги партиямиз 
таянч тузилмаларига элликдан 
ортиқ мурожаат келиб тушди. 
Уларнинг аксарияти ижобий ҳал 
этилди. Халқ депутатлари туман 
кенгашидаги O`zLiDeP депутат-
лик гуруҳи йиғилишида ўтказил-
ган иккита эшитув ҳам айнан 
қуйи бўғинлар ташаббуси сама-
расидир.   

Чунончи, Бойтерак, Шербек, 
Сайёд, Этак қишлоқларида ис-
тиқомат қилаётган аҳоли Гала 
МФЙдаги қуйи бўғинга газ таъми-
ноти борасида ёрдам беришни 
сўраб мурожаат этганди. МФЙ 
ва БПТ раиси, халқ депутатлари 
туман кенгаши депутати Зиёда 
Турсунова эса маҳаллий ҳоким-
лик, «Жанубгазтаъминот» унитар 
корхонасига сўров билан чиқди. 

— Туманимиздаги 54 та 
қуйи ташкилот 1100 маслак-
дошни бирлаштирган, — дейди 
O`zLiDeP Косон туман кенгаши 
раисининг биринчи ўринбосари 
Улуғбек Боймуродов. — Маҳал-
лий кенгашдаги 10 нафар депу-
татимизнинг ҳар бирига 5 тадан 
БПТ бириктирилган. Бирорта му-
рожаат эътибордан четда қолма-
япти. Масалан, Равот, Мўғжагўл, 
Нартибаланд, Регзор маҳалла-
ларида истиқомат қилаётганлар 
ўз фарзандларининг бандлигини 
таъминлаш бўйича кўмак сўраш-
ганди. Партиядошларимиз 10 
нафар касб-ҳунар коллежи бити-
рувчисининг «Косон нефть-газ қу-

дуқларини синаш экспедицияси» 
шўъба корхонасига ишга жой-
лаштирилишига бош-қош бўлди-
лар. Шунингдек, 5 нафар бити-
рувчига молия муассасаларидан 
кредит олишда амалий ёрдам 
берганимиздан сўнг ўз бизнесини 
йўлга қўйиб, 14 нафар тенгдоши-
ни иш билан таъминлади. 

Масъул ходимнинг сўзларига 
қўшимча сифатида айтиш керак-
ки, Арабхона МФЙдаги партия 
таянч нуқтаси раиси Шодмон 
Хўжамназаров  ҳам O`zLiDeP 
дастурий мақсадларини тарғиб 
қилиш борасида самарали фао-
лият олиб бормоқда. Қуйи бўғин-
лар етакчилари учун ўтказилган 
семинарда унинг бошланғич 
ташкилоти намуна қилиб кўрса-
тилди. Етакчининг ташаббуси 
билан маҳалла кўчалари транс-
порт воситалари ҳаракатланиши 
учун яроқсиз ҳолга келганлиги 
масаласи қуйи бўғин йиғили-
шида кўриб чиқилгач, тегишли 
ҳужжатлар туман кенгашига тақ-
дим этилди. Сўнгра депутатлар 
маҳаллий бошқарув органлари-
га сўровнома билан чиқишди ва 
йўлларни таъмирлаш ишлари 
2016 йил режасига киритилди. 

Кексаларни эъзозлаш йили 
муносабати билан нуронийларни 
бепул тиббий кўрикдан ўтказиш, 
оромгоҳларга юборишда ҳам 
БПТ ва депутатлар жонбозлик 
кўрсатишаяпти. Чунончи, мудо-
фаага кўмаклашувчи «Ватанпар-
вар» ташкилотидаги таянч бўғин 
раиси, туман кенгаши депутати 
Асқар Аҳадов ташаббус кўрса-
тиб, Бўлмас ҚФЙ ҳудудида яшов-

чи бир гуруҳ кексаларнинг Тош-
кент вилоятидаги «Товоқсой»  
сиҳатгоҳида ҳордиқ чиқариши 
учун ҳар томонлама кўмак берди. 

Яна бир мисол: таянч бўғин-
лар томонидан берилган маъ-
лумотларга асосан O`zLiDeP 
депутатлик гуруҳи йиғилишида 
туманда ободонлаштириш ишла-
рининг аҳволи тўғрисидаги ма-
сала кўрилгач, теварак-атроф 
мусаффолигини сақлаш, турли 
юқумли касалликларнинг олди-
ни олиш мақсадида ўндан ортиқ 
маҳаллада янги чиқиндихоналар 
қурилиб, тўпланган ахлатни ўз 
вақтида ташиб кетилиши назо-
ратга олингани диққатга сазовор. 

— Туманда 885 та фермер хў-
жалиги бор. Уларни кўп тармоқли 
субъектга  айлантиришга пар-
тиявий воситалар билан ёрдам 
бераяпмиз, — дейди O`zLiDeP 
Косон туман кенгаши раиси Қу-
драт Йўлдошев. — Бу йил пар-
тия ташкилотимиз, БПТлар ва 
депутатлик гуруҳимиз аъзолари 
кўмагида ўттизга яқин фермер 
замонавий технология келтириб, 
ишлаб чиқаришни йўлга қўйди. 
«Ғайбулла Баҳриев» фермер 
хўжалиги раиси Хайрулла Баҳри-
ев партиямиз фаолларидан са-
налади. У нон маҳсулотлари 
ишлаб чиқариш ускуналарини 
олиб келиб,  аҳолини нон ва нон 
маҳсулотлари билан таъмин-
ламоқда. Муҳими, 20 нафар 
йигит-қиз  муқим иш ўрнига эга 
бўлди. Аброр Аралов раҳбарлик 
қилаётган «Омон ўғли Аброр» 
фермер хўжалигига товуқхона 
ускуналари келтириб, ўрнатилди. 

Эндиликда тумандошларимиз 
парҳезбоп гўшт ва тухумни арзон 
баҳоларда харид қилишаяпти. 

Санақул Умидов ҳам кўп йил-
лардан буён тадбиркорлик билан 
шуғулланиб, эл орасида обрў-эъ-
тибор топган сафдошларимиздан 
бири. У «Али бобо орзуси» хусусий 
корхонасидаги қуйи бўғинга ра-
ислик қилмоқда. Етакчининг саъ-
й-ҳаракатлари туфайли ҳар йили 
ўттизга яқин янги иш ўрни яратил-
моқда. 70 га яқин йигит-қиз меҳнат 
қилаётган корхонада ўндан ортиқ 
партиядошимиз дастурий мақсад-
лар тарғиботини самарали олиб 
бораяпти. 

— O`zLiDeP вилоят кенгаши, 
депутатлар ва қуйи бўғинлар би-
лан биргаликда туманимиздаги 
корхона, ташкилот ва хўжаликлар-
да Бош қомусимизнинг 23 йил-
лиги муносабати билан «Консти-
туциямиз — фуқаролик жамияти 
шаклланишининг ҳуқуқий асоси» 

мавзуида турли тадбирлар ҳамда 
депутатлар билан сайловчилар-
нинг  мулоқотларини ташкил эта-
япмиз, — дейди У. Боймуродов. 
— Унда сўзга чиққанлар Асосий 
қонунимиз ривожланган демокра-
тик давлат қуриш, инсон манфа-
атлари, ҳуқуқ ва эркинликлари, 
қонун устуворлиги ва мамлакати-
миз барча фуқаролари учун қонун 
олдида тенглик тамойили таъмин-
ланадиган фуқаролик жамиятини 
шакллантиришнинг мустаҳкам 
пойдеворини яратиб берганлигини 
эътироф этишди. 

Албатта, юқорида баён 
этилганлардан фаолиятимиз 
мутлақо бенуқсон, деган хуло-
са чиқмайди. Айрим маслак-
дошларимиз етарлича шижоат, 
ташаббус кўрсатишмаяпти, эъ-
тиборсизликка йўл қўйишаяпти. 
Ваҳоланки, биз тадбиркорлик-
ка, ишбилармонликка кенг йўл 
очиб бериш орқали халқ фаро-

вонлигини янада юксалтириш-
ни ўз олдимизга мақсад қилиб 
қўйганмиз. Чунки иқтисодни ри-
вожлантирмай туриб, ижтимоий 
масалаларни тўла ҳал қилиб 
бўлмайди. Ислоҳотлар муваф-
фақияти учун масъулиятни зим-
масига олган партиямиз олдида 
амалга оширилиши лозим улкан 
ишлар  турибди. 

Хулоса тариқасида айтиш 
мумкинки, одамларда O`zLiDeP-
нинг ғоявий мақсадларига бўл-
ган ишончни мустаҳкамлаш, 
аввало, бошланғич партия таш-
килотлари етакчилари ва депу-
татларга боғлиқ. Бугун Косон ту-
манида тарафдорлар сонининг 
кун сайин ортиб бораётганлиги, 
одамлар ўз ҳаётини партиямиз 
билан боғлаётгани қуйи бўғин-
лар ва депутатларнинг ҳамкор-
лиги яхши ташкил этилаётгани-
дан далолат бераяпти.

Данғарадаги «Етти камалак» кўп 
тармоқли фермер хўжалигида ташкил 
этилган БПТ тумандаги 30 та қуйи 
бўғин орасида энг фаолларидан бири. 
Мазкур таянч тузилмада  
Конституциямизнинг 23 йиллиги 
муносабати билан «Бош қомус — 
бахтимиз, нурли келажагимиз» деб 
номланган давра суҳбати бўлиб ўтди. 
Тадбирда қуйи бўғиннинг 17 нафар 
аъзоси, партия масъул ходимлари, 
туман кенгашидаги O`zLiDeP 
депутатлик гуруҳи вакиллари, касб-
ҳунар коллежининг 35 талабаси 
иштирок этди. 
— Мамлакатимизда тўртта сиёсий 
партия фаолият юритаётганлигини 
яхши биламан, — дейди Данғара 
қишлоқ хўжалик касб-ҳунар 
коллежи ўқувчиси Муҳаммаджон 
Аҳмедов. — Лекин партия қай 
тартибда тузилади, унга кимлар 
аъзо бўлади, бу Конституциямизда 
белгиланганми-йўқми, шу кабилардан 
бехабар эдим. Бугунги тадбирда 
маърузачилар Асосий қонунимизнинг 
56, 57, 60-моддаларини ҳам 
атрофлича тушунтириб бердилар. 
Конституциявий ҳуқуқларимиз 
нималардан иборатлигини янада 
теранроқ англаганимиз ҳолда сиёсий 
партиялар тўғрисида ҳам етарлича 
маълумотларга эга бўлдик. 
Таянч тузилма етакчиси Мамлакатхон 
Холмирзаеванинг айтишича, Бош 
қомусимизни ўрганиш йил бўйи 
давом этадиган жараён бўлмоғи 
керак. Бинобарин, тадбир чоғида 
маслакдошларимиз бошқа партиявий 
вазифалар қатори ёш авлодни 
ҳуқуқий-сиёсий жиҳатдан етук, 
саводли этиб тарбиялаш учун тегишли 
чора-тадбирларни амалга оширишга 
келишиб олдилар.  
— Конституциянинг 36-моддасида 
ҳар бир шахс мулкдор бўлишга 
ҳақли экани белгилаб қўйилган, — 
дейди БПТ аъзоси Авазбек Ашуров. 
— Бу эса партиямиз дастурий 
ғоялари, мақсадлари моҳиятан 
Бош қомусимизда белгиланган 
принциплардан қувват олгани, унга 
тамомила уйғун эканини кўрсатиб 
турибди. Шу маънода жойларда 
тадбиркорлик ва фермерликни 
ривожлантириш, шу орқали аҳоли 
турмуш даражасини юксалтиришга 
янада кўпроқ ҳисса қўшишимиз керак.  

А.МУСУРМОНОВ. 

«Энг намунали бошланғич партия 
ташкилоти» кўрик-танловининг 
вилоят босқичида Бухоро туманидаги 
«Боғикалон» ҚФЙда иш юритаётган 
O`zLiDeP таянч тузилмаси «Ҳудуддаги 
ижтимоий-иқтисодий муаммолар 
ечими борасида депутатлик гуруҳлари 
билан фаол иш олиб борган БПТ» 
номинациясида ғолиб топилди. 
Юзга яқин иштирокчи орасидан 
айнан Боғикалондаги қуйи бўғин шу 
йўналишда муваффақият қозонгани 
бежиз эмас, албатта. 
17 нафар партиядошимизни 
барлаштирган, халқ депутатлари туман 
кенгашига O`zLiDePдан сайланган 
депутат Илҳом Бобожонов етакчилик 
қилаётган қуйи бўғин ўзини ўзи 
бошқариш ва давлат органлари 
вакиллари, айниқса, маҳаллий 
кенгашдаги депутатларимиз — Ўлмас 
Раҳматов, Фахри Назаров, Раҳмат 
Иноятов билан қизғин ҳамкорлиги 
ўзаро алоқалар, хусусан, аҳоли 
мурожаатлари билан ишлашда 
ниҳоятда қўл келаётир. Зеро, қишлоқ 
фуқаролар йиғини ҳудудида 8 минг 
200 дан зиёд фуқаро истиқомат 
қилади. Маслакдошларимиз бошловчи 
тадбиркорларни ҳар жиҳатдан 
астойдил қўллаб-қувватлаганликлари 
туфайли қишлоқ марказида 
автомобиллар устахонаси, хўжалик 
моллари дўкони ва аҳоли эҳтиёжига 
хизмат қилувчи бошқа кўплаб 
объектлар барпо этилди. Серқатнов 
кўчалар қайта асфальтланиб, транспорт 
қатнови яхшиланишига эришилди. 
Шунингдек, тиббий хизмат сифати 
юксалиши, коллежлар битирувчилари 
муқим иш билан таъминланиши, 
умуман, аҳоли турмуш фаровонлиги 
ортиши билан боғлиқ қатор хайрли 
ишларда  сафдошларимизнинг муайян 
ҳиссаси бор. 
БПТ ғоявий-сиёсий тадбирларни 
уюштиришда ҳам депутатларнинг 
маслаҳатлари, амалий кўмагига 
таянмоқда. Танланган мавзу 
бўйича маърузалар матнини 
тайёрлаш, соҳа мутахассисларини 
таклиф этиш, ташкилий-техник 
масалаларни ҳал қилиш ва бошқа 
юмушлар шулар жумласидан. Мисол 
учун, куни кеча депутатлар билан 
биргаликда Конституциямиз қабул 
қилинганлигининг 23 йиллигига 
бағишланган давра суҳбати юқори 
савияда ташкил қилинди. Тадбиркор 
ва фермерлар, талабалар қатнашган 
тадбирда партия ташкилотлари 
масъул ходимлари, ҳуқуқшунослар 
Асосий қонунимиз мамлакатимизда 
амалга оширилаётган улкан 
бунёдкорлик ишлари, демократик 
ислоҳотлар ва янгиланишларга 
мустаҳкам ҳуқуқий замин сифатида 
хизмат қилаётгани хусусида сўз 
юритдилар. 
— Барча БПТлар ҳам мулкдорлар 
синфи вакилларининг қонуний 
манфаатларини ифодаловчи 
ижтимоий-сиёсий, иқтисодий ва 
бошқа масалалар бўйича юқори партия 
ташкилотига доимий тарзда таҳлилий 
материаллар ва таклифлар тақдим 
этаётгани билан мақтанолмайди, 
— дейди партия вилоят кенгаши 
ижроия қўмитаси аъзоси,  танлов 
ҳакамлар ҳайъати вакили Б.Жумаев. 
— Ушбу қуйи бўғин эса бу борада 
ҳам пешқадамлар сафида. Тизимли 
ўтказилаётган БПТ йиғилишларида 
томорқа хўжаликларидан унумли 
фойдаланиш, интенсив боғлар яратиш, 
коммунал тўловларни йиғиш тартибини 
такомиллаштириш сингари масалалар 
бўйича тушаётган таклифлар, фикр-
мулоҳазалар инобатга олиниб, 
партия туман кенгаши, депутатларга 
етказилмоқда. Натижада бу қуйи 
тузилманинг мавқеи тобора ошиб, 
тарғибот ишларининг таъсирчанлиги 
кучаймоқда. 

А.ИСТАМОВ.

Билмаганни 
сўраб 
ўрганган 
олим...

«Боғикалон» 
муваффақияти

БПТнинг кўп сонли аъзола-
ри, ёшлар, МФЙлар вакиллари 
қатнашган мулоқотда O`zLiDeP 
вилоят кенгаши раиси Шунқор 

Умрзоқов, партия туман таш-
килоти раиси Шавкат Комилов 
Асосий қонунимиз инсон ҳуқуқ 
ва эркинликларини муҳофа-

за қилиш баробарида жамият 
барқарорлигининг мустаҳкам 
негизи саналган хусусий мулк 
эгаларининг ўрта синфини ша-
кллантиришда бош омил бўлиб 
хизмат қилаётганини жонли, 
ҳаётий мисоллар орқали баён 
этдилар.

— Конституциямиз ўз маз-
мун-моҳиятига кўра халқимиз 
тафаккурининг маҳсули бўлиб, 
у давлатни давлат, миллатни 
миллат сифатида танитадиган 
қомуснома эканини давлати-
миз раҳбари алоҳида қайд эт-
гандилар, — деди Ш.Умрзоқов. 
— Дарҳақиқат, мамлакатимиз 
мустақил тараққиёт йўлида 
эришган натижалар, жумла-
дан, давлат бошқарувининг энг 
самарали механизми жорий 
этилиши, фуқаролик жамияти 

асосларининг барпо қилиниши 
ва ривожлантирилиши каби 
ютуқлар Бош қомус ва унинг 
асосида қабул қилинган қонун-
лар туфайли қўлга киритилди.   

Шу ўринда таъкидлаш жо-
изки, вилоят туман ва шаҳар-
ларида Президентимизнинг 
«Она юртимиз бахту иқболи ва 
буюк келажаги йўлида хизмат 
қилиш — энг олий саодатдир» 
асари мазмун-моҳиятини ўр-
ганишга бағишланган туркум 
ўқув-семинарлар ўтказилди. 
СТМ томонидан ташкил қилин-
ган мазкур амалий мулоқот-
ларда маҳаллий кенгашлар-
даги партиямиздан сайланган 
депутатлар, партия туман ва 
шаҳар кенгашлари аъзолари, 
БПТ раислари — жами 1500 га 
яқин маслакдошимиз қатнаш-
ди. 

Хусусан, Олмалиқ кон-ме-
таллургия комбинати  мада-
ният саройида ўтказилган 
тадбир ҳам ғоят самарали 
бўлди. Нафақат сафдошла-
римиз, балки партия электо-
рати ва жамоат ташкилотлари 
вакиллари, ёшлар йиғилган 
даврада O`zLiDeP шаҳар таш-
килоти раиси Абдурашид 

Ҳайдаров сўзга чиқиб, ки-
тобда Юртбошимизнинг пар-
тиямиз электорати манфаат-
лари ва хоҳиш-истакларига 
уйғун фикри, яъни давлатнинг 
иқтисодиётдаги иштирокини 
стратегик асосланган дара-
жагача камайтириш, айни 
пайтда тадбиркорликка янада 
кўпроқ эркинлик бериш ғояси 
баён этилганини, партиямиз 
эса ҳар қандай эркинликнинг 
энг муҳим кафолати хусусий 
мулк эркинлигини таъмин-
лашдан иборат, деб ҳисобла-
шини алоҳида қайд этди. 

Сиёсий шарҳловчи Қо-
билбек Каримбеков эса кенг 
қамровли мазкур асарда мам-
лакатимизнинг мустақиллик 
йилларида босиб ўтган му-
раккаб, айни пайтда шарафли 
тарихий йўли ўз ифодасини 
топгани, бугунги кунда ҳаёт-
нинг ўзи олдимизга қўяётган 
ўткир саволларга теран ва 
ҳаққоний жавоб берилгани 
тўғрисида гапириб, тўплан-
ганларни ушбу китобни қай-
та-қайта мутолаа қилиш, шу 
асосда чуқур мушоҳада юри-
тишга даъват этди. 

Б.ИСРОИЛОВ.

Халқимиз тафаккури маҳсули
Айни кунларда O`zLiDeP Тошкент вилоят кенгаши қошидаги Сиёсий 

таълим маркази томонидан ҳудуддаги 18 та туман ва шаҳарда фаолият 
юритаётган бошланғич партия ташкилотларида Конституциямизнинг 
23 йиллигига бағишланган тадбирлар тизимли  равишда ташкил эти-
лаяпти. Чунончи, Оҳангарон туманидаги «Гулилола» хусусий корхона-
сида иш юритаётган партия қуйи бўғинида «Конституция — бахтимиз 
пойдевори» номли давра суҳбатининг эсда қоларли тарзда ўтганини 
таъкидлаш жоиз.

Қайд этиш керакки, партия шаҳар 
кенгаши раиси Мурат Шимбергенов 
«Кардар» МЧЖ раҳбари, айни пайтда 
мазкур корхонадаги БПТ етакчиси ҳам-
дир. Эътиборлиси, унинг мамлакатимиз 
ривожига қўшаётган камтарона ҳисса-
си эътироф этилиб, шу йили «Шуҳрат» 
медали билан мукофотланди. 

— Президентимизнинг касб-ҳунар 
коллежлари битирувчилари бандлигини 
таъминлаш тўғрисидаги қарори ҳам қуйи 
тузилмамиз учун дастуриламал вазифа-

сини ўтаяпти, — дейди БПТ раиси. — Бу 
йўналишда бажарилиши зарур ишлар 
режасини ҳам ишлаб чиққанмиз. Мақ-
садларимиз қоғозда қолиб кетмаяпти 
— ҳозир корхонада 108 нафар ишчи-хиз-
матчи меҳнат қилаётган бўлса, уларнинг 
деярли 80 фоизи кейинги уч-тўрт йил 
ичида ўқув масканларини тамомлаган 
йигит-қизлардир. Коллежларда тизим-
ли олиб борилган тушунтириш ишлари, 
«Кардар»да талабаларнинг амалиёт 
ўташи учун шарт-шароит яратилиши, уч 
томонлама шартномалар имзоланиши 
ва бошқа омиллар ана шундай натижага 
эришиш имконини берди. 

Дарҳақиқат, «Ёшлар салоҳиятини 
ўстириш келажакка сармоя киритиш-
дир», деган эзгу ғоя қуйи бўғин аъзола-
рининг шиорига айланган. Партиямиз 
дастурида белгиланганидек, O`zLiDeP 
давлатнинг яхлит ва талабга жавоб бе-
радиган ёшлар сиёсатини амалга оши-
ришга алоҳида аҳамият қаратмоқда. 
Партия саъй-ҳаракатлари баркамол ёш 
авлодни, Ватанга содиқ, ижтимоий-сиё-
сий жараёнларда фаол иштирок этиш-
га тайёр йигит-қизларни тарбиялашга 
йўналтирилаяпти. Бинобарин, жорий 
йил мобайнида бошланғич ташкилотда 
айнан навқирон авлод вакиллари ишти-

рокида «Кексалари эъзозланган юрт», 
«Фуқаролик жамиятида O`zLiDePнинг 
устувор вазифалари», «Тадбиркорлик 
тузилмаларининг давлат ва хизмат 
кўрсатувчи ташкилотлар билан ҳам-
корлиги: айрим муаммолар ва уларни 
ҳал этиш йўллари» сингари долзарб 
мавзуларда мулоқотлар уюштирилди. 
Яқинда ташкил қилинган «Конституция 
— адолат, бахт ва фаровонлик мезони» 
номли давра суҳбатида эса ёшлар Бош 
қомусимизнинг мазмун-моҳияти билан 
яхшироқ танишиб, унга оғишмай амал 
қилиш кераклигини чуқурроқ англади-
лар.

«Кардар» келажакка капитал киритаётир
Нукус шаҳридаги 61 та O`zLiDeP бошланғич ташкилоти 1600 дан зиёд либе-

рал-демократик ғоялар тарафдорини бирлаштирган

Ўз мухбиримиз

«ПАРТИЯ ЎЗ ФАОЛИЯТИНИ 
ЎЗБЕКИСТОН 
РЕСПУБЛИКАСИ 
КОНСТИТУЦИЯСИ, 
«ДАВЛАТ БОШҚАРУВИНИ 
ЯНГИЛАШ ВА ЯНАДА 
ДЕМОКРАТЛАШТИРИШ 
ҲАМДА МАМЛАКАТНИ 
МОДЕРНИЗАЦИЯ 
ҚИЛИШДА СИЁСИЙ 
ПАРТИЯЛАРНИНГ 
РОЛИНИ КУЧАЙТИРИШ 
ТЎҒРИСИДА»ГИ 
КОНСТИТУЦИЯВИЙ 
ҚОНУН, ЎЗБЕКИСТОН 
РЕСПУБЛИКАСИНИНГ 
«СИЁСИЙ ПАРТИЯЛАР 
ТЎҒРИСИДА» ВА 
«СИЁСИЙ ПАРТИЯЛАРНИ 
МОЛИЯЛАШТИРИШ 
ТЎҒРИСИДА»ГИ 
ҚОНУНЛАРИ, АМАЛДАГИ 
БОШҚА ҚОНУН 
ҲУЖЖАТЛАРИ ҲАМДА 
ЎЗ УСТАВИГА МУВОФИҚ 
РАВИШДА АМАЛГА 
ОШИРАДИ».

O`zLiDeP Уставидан.



Жиззах туманидаги Қўшбармоқ 
ҚФЙ ҳудудида истиқомат қиладиган-
ларнинг кўпчилиги тадбиркор, иш-
билармон кишилар сифатида танил-
ганида ҳам айнан йиллар давомида 
шаклланган анъаналар, авлоддан-ав-
лодга ўтиб келаётган тажриба, улар-
нинг ўзларига хос ишбилармонлик 
сир-асрорларининг аҳамияти беқиёс. 
Маҳалла аҳли бешиксоз усталари, 
тикувчилари, боғбонлари, чорвадор-
лари билан донг таратган. Улардан 

бири чорвачиликка ихтисослашган 
«Чақмоқ» фермер хўжалиги бўлиб, 
унга O`zLiDeP фаоли Зафар Ҳакимов 
раҳбарлик қилмоқда.

— Чорвадорлик бизга ота мерос, 
— дейди Зафар ака. — Падаримиз 
Ёқубжон ота умр бўйи шу соҳада 
меҳнат қилган. Гарчи ҳозир тўқсон 
олти ёшни қоралаган бўлсалар-да, 
худога шукур, ҳали тетик, маслаҳат-
лари, йўл-йўриқлари, дуолари билан 
бизга тоғдек суянчиқ…

Фермер гурунг муқаддимасида 
Ёқубжон бобони бежиз тилга олмага-
нига амин бўлдик. Маълум бўлишича, 

«Чақмоқ» фермер хўжалигининг та-
мал тошини айнан у киши қўйган, кей-
инчалик отамерос қилиб ўғилларига 
ишониб топширган эканлар.

— Оилада 15 фарзанд вояга 
етганмиз, — дея суҳбатни давом 
эттиради З.Ҳакимов. — Эсимни та-
нибманки, отам билан бирга барча 
ака-укалар, опа-сингиллар меҳнатда 
ўсдик. Бироқ эртадан кечгача тиним 
билмасак-да, собиқ тузум даврида 
бир сигиримиз икки, тўрт қўйимиз 
беш бўлган эмас. Кун бўйи давлат-
нинг фермасида тер тўкардиг-у, 
ишонсангиз, гоҳо уйимизда бола-
ларга беришга оқимиз (сут-қатиғи-
миз демоқчи) бўлмасди. Мустақил-
лик туфайли оддий деҳқоннинг ҳам, 
чорвадорнинг ҳам елкасига офтоб 
тегиб, косаси оқарди. Ҳа, «Ер эга-
сини топди», дегани қуруқ гап эмас, 
ука…

Чин юракдан чиқаётган бу сўзлар-
ни қишлоқ мулкдори ўз фермер хўжа-
лиги мисолида асослашга киришади.

Хўжаликда айни пайтда 110 бош 
қорамол, 60 бош майда мол парва-
риш қилинмоқда. Кўп тармоқли хўжа-
лик таркибидаги сутни қайта ишлаш 
корхонасида пишлоқ, йогурт, қаймоқ, 
қатиқ каби 12 хил маҳсулот тайёр-
ланмоқда. Жорий йилда пишлоқни 
дудлаш ва айрон ишлаб чиқариш ўз-
лаштирилди. Шунингдек, бу йил ав-
густ ойида 1 миллиард 700 миллион 

сўм кредит маблағи ҳисобига замона-
вий кушхона қурилиши бошлаб юбо-
рилди. Туркия технологияси билан 
ишлайдиган ушбу кушхона ҳозирча 
вилоятда дастлабкиси бўлади. 

Тиниб-тинчимас тадбиркор етак-
чилигида ички бозор эҳтиёжларини 
пухта ўрганган хўжалик аъзолари 
балиқчиликни ҳам ривожлантиришга 
бел боғлашди. Яхши ният билан ҳу-
дуддаги сув ҳавзасига беш миллион 
сўмлик зоғорабалиқ ва дўнгпешона 
чавоқлари ташланди.

— Ниятимиз кўп тармоқли ишлаб 
чиқариш мажмуини ривожлантириш, 
шу сабаб, маслаҳатлашиб, Ихтиёр 
акам деҳқончиликка ихтисослашган 
«Чақмоқ замин», ўғлим Воҳиджон қис-
ман балиқчилик билан шуғулланувчи 
«Чақмоқ чашмаси» фермер хўжали-
кларини очишди, — деб суҳбатни да-
вом эттиради Зафар ака.

— «Чақмоқ» ҳақиқатан чақнаётган 
экан-да, — деймиз ярим чин, ярим ҳа-
зил қилиб…

— Юртимизда ишбилармонлар 
учун барча шарт-шароитлар, имко-
ниятлар яратилаётган бўлса, шахсан 
Юртбошимиз соҳага жиддий эътибор 
қаратаётган бўлса, чақнамасак ҳам 
бўлмайди-да, ахир, — дейди фермер 
ҳозиржавоблик билан.

Даромадга яраша буромад деган-
ларидек, ўтган йили хўжалик жами 
икки юз йигирма миллион сўм соф 

фойда олди. Шахсий эҳтиёждан, ҳо-
мийликдан ортган маблағ янги тар-
моқларни ривожлантиришга сарф-
ланаяпти. Бу кўрсаткич жорий йилда 
яна 50 миллионга ошиши кутилмоқда. 
Демак, режалаштирилган лойиҳалар-
нинг амалга ошиши тезлашади.

Дарвоқе, Зафар ака O`zLiDeP таш-
кил топган дастлабки кунларданоқ 
партияга аъзо бўлиб кирганлардан.

— Либераллар сафида бўлиб, кўп 
нарсаларни ўргандим, — дейди у. — 
Бизнес-режаларни лойиҳалаштириш, 
ҳуқуқий асослар, бухгалтерия, солиқ 
ва шу каби замонавий фермер эгал-
лаши лозим бўлган билим ва кўник-
маларни ўзлаштирдим. Ҳозир ҳам 
ҳамкор ташкилотлар, мутахассислар 
иштирокида бўлиб ўтаётган учрашув, 
очиқ мулоқотларда қатнашиб, билма-
ган нарсаларимни сўраб ўрганишга 
интилаяпман. Илғорларнинг иш та-
жрибаси билан қизиқаяпман. 

З.Ҳакимов «Чақмоқ»да бошланғич 
партия ташкилотига асос солиб, унга 
хўжалик аъзоларини жалб қилишга 
астойдил киришди. Ҳозирги кунда 8 
нафар аъзоси бор мазкур БПТ учун 
алоҳида хона ажратилиб, жиҳозлан-
ган. 

Халқимизда «От изини той босар», 
деган ҳикмат бор. Фермерлар суло-
ласи бўлиб шаклланган «Чақмоқ» бу 
нақл нақадар ҳаётий эканлигининг 
яна бир исботи. 

ЖАРАЁН

Шерзод МАМАТҚУЛОВ,
O`zLiDeP Жиззах вилоят кенгаши 
бўлими бошлиғи

Чуст туманининг Яккабулоқ 
қишлоғида 4150 дан ортиқ аҳоли 
истиқомат қилади. Эътиборлиси, 
бу ерда тадбиркорликка қўл 
ураётганлар сони тобора  
ортиб боряпти. Чунончи, 30 
нафар ишбилармоннинг саъй-
ҳаракатлари билан турли савдо 
ва маиший хизмат кўрсатиш 
шахобчалари аҳолига хизмат 
кўрсатаётир.  
Равшанбек Саматов ҳам 
ишбилармонлик билан 
шуғулланиб, эл корига яраш, 
шу орқали оиласи, яқинлари 
фаровонлигини таъминлашга 
аҳд қилганлардан бири. Яқинда у 
«Ҳамкорбанк» туман филиалидан 
олинган 45 млн сўм кредит 
эвазига қишлоқда «Оталар 
чойхонаси»ни барпо этди. Барча 
қулайликларга эга, 150 мижозга 
мўлжалланган мазкур масканда 5 
нафар коллеж битирувчиси ҳам 
меҳнат қилмоқда. 
— Саховатпеша тадбиркорлар 
омон бўлсин, — дейди мехнат 
фахрийси Шарофбой ота 
Йўлдошов. — Равшанбек 
«Кексаларни эъзозлаш 
йили» муносабати билан 
биз — қарияларни кунда 
бир маҳал тансиқ таомлар 
билан сийлаяпти. Албатта, 
гап емак-ичмакда эмас. 
Бундан камчилигимиз йўқ. Гап 
шундаки, турли кўринишларда 
ёши улуғларга иззат-икром 
кўрсатилаётган экан, бу 
фарзандларимизнинг муносиб 
ворислар бўлиб етишаётганидан 
далолат. 
Р.Саматовнинг айтишича,  
келгусида яна 3 нафар коллеж 
битирувчиси доимий иш билан 
таъминланади.

Аҳроржон МУСУРМОНОВ.

Мўйсафидларни 
сийлаётган 
Саматов

Юрган дарё

Қадр шукуҳи

Суғурта фаолияти такомиллашмоқда

Марғилон шаҳридаги 
Гўраввал маҳалла фуқаролар 
йиғини қошидаги «Нуроний» 
жамоатчилик маркази кексалар 
учун мамлакатимизнинг қадимий 
ва муқаддас шаҳарларига 
саёҳатлар уюштиришга алоҳида 
эътибор қаратаяпти. Яқинда 
унинг раиси Илёсжон Ғозиев 
раҳбарлигида бир гуруҳ меҳнат 
фахрийлари Тошкент, Самарқанд, 
Бухоро шаҳарларини зиёрат 
қилиб келишди.
Пиру бадавлат қариялар қадим 
Самарқанддаги имом ал-Бухорий 
мажмуаси, Улуғбек расадхонаси, 
Бибихоним мадрасаси, Буюк 
саркарда ва давлат арбоби Амир 
Темур мақбараси ва Регистон 
майдонида бўлишди. Бухоро 
ҳамда Тошкент шаҳарларидаги 
бунёдкорлик ишларини кўздан 
кечириб, мустақил Ватанимизда 
инсон қадр-қиммати нечоғли 
улуғланаётганидан мамнун бўлиб, 
унутилмас таассуротлар билан 
уйга қайтишди.

Кексаларни қадрлаш, уларга 
ҳурмат-эҳтиром  бажо 
келтириш халқимизнинг азалий 
анъаналаридан ҳисобланади. Бу 
анъана мустақиллик йилларида 
давлат сиёсати даражасига 
кўтарилди. Президентимиз 
ташаббуси билан 2015 йилнинг 
Кексаларни эъзозлаш йили 
деб эълон қилиниши эса ёши 
улуғ инсонлар қалбини тоғдай 
кўтарди.
— Аллоҳга беадад шукрки, 
Юртбошимизнинг шижоати 
билан шундай доруломон 
кунларга етишдик, 
турмушимизга файз-барака 
кирди, — дейди Марғилон 
шаҳридаги Ёйилма маҳалласида 
истиқомат қилувчи Иккинчи 
жаҳон уруши қатнашчиси 
Ғанижон ота Абдуллаев. — 
Юртимиз тинч, дастурхонимиз 
тўкин. Қаерга бормайлик, 
каттаю-кичик иззат-икром 
кўрсатишади. Маҳалламиз 
фаоллари, «Нуроний» 
жамғармаси вакиллари ҳам 
тез-тез ҳолимиздан хабар олиб 
туришибди. Улар билан ҳаётда 
рўй бераётган янгиликлар 
ҳақида дилдан суҳбатлашамиз. 
«Бугунги куннинг, тинчликнинг 
қадрига етинглар, элга муносиб 
фарзанд бўлинглар», дейман 
бундай эътибордан мамнун 
бўлиб. 
Бу йил 93 баҳорни қаршиладим. 
Умримнинг салкам 25 
йили мустақиллик даврида 
кечаётганига шукрона айтаман.

Муҳаммаджон МАҲМУДОВ.

Бирор соҳада ҳалол меҳнати билан ном чиқариб, эл-юрт эътиборига тушган инсонлар муваффақияти сабабларини изласангиз, улар камолида 
табиат ато этган иқтидор, меҳнатсеварлик, одамийлик фазилатлари билан бирга туғилиб, вояга етган маскан, маҳалла ва энг муҳими — оилада 
шаклланган анъаналарнинг жуда катта ўрин тутишига гувоҳ бўласиз. 

Бугунги кунда жаҳондаги 
юзлаб мамлакатлар билан са-
марали ҳамкорлик алоқалари 
йўлга қўйилган. Улар орасида 
АҚШ, Германия, Буюк Брита-
ния, Испания, Япония сингари 
йирик давлатлар бор.  

«Туризм тўғрисида»ги қо-
нуннинг қабул қилиниши билан 
Ўзбекистон учун дунё эшикла-
ри янада кенгроқ очилди. Зеро, 
унда сайёҳлар ва сайёҳлик 
ташкилотларининг ҳавфсиз-
лиги, ҳуқуқ ва мажбуриятлари, 
сервис хизмати ва суғурта по-
лиси масалаларига тўла ой-
динлик киритилган. Давр тала-
бларидан келиб чиқилиб, 2006 
йилда ушбу қонунга баъзи ўз-
гартишлар киритилди.

Мамлакатимизни иқтисодий 

ривожлантириш, унинг халқа-
ро нуфузи ва обрў-эътиборини 
ошириш мақсадида туризм им-
кониятларидан кенгроқ фойда-
ланиш O`zLiDePнинг дастурий 
ғояларидан биридир. Шундан 
келиб чиқилиб, жойларда ом-
мавий-сиёсий тарғибот ишлари 
кучайтирилмоқда. 

Жумладан, яқинда партия-
нинг Андижон вилоят кенгаши 
Аёлларнинг сиёсий фаоллиги, 
жамиятдаги ўрни ва мавқеини 
ошириш, Тадбиркорлик ва фер-
мерликни қўллаб-қувватлаш бў-
лимлари ташаббуси билан «Ту-
ризмни ривожлантиришда кичик 
бизнес ва хусусий тадбиркорлик-
нинг ўрни» мавзуида амалий се-
минар  ташкил этилди.

Тадбир давомида «Туризм 
тўғрисида»ги қонуннинг ижроси 
хусусида атрофлича сўз юри-
тилиб, соҳа учун салоҳиятли 

кадрлар тайёрлаш, уларнинг 
малакасини ошириш, сайёҳлик 
хизмати кўламини янада кен-
гайтириш, миллий анъана ва 
қадриятлар тарғиботини кучай-

тириш, туризмни ривожланти-
ришда кичик бизнес имконият-
ларидан тўлароқ фойдаланиш 
юзасидан муҳим фикр-мулоҳа-
залар ўртага ташланди.  

Маълум бўлишича, ҳудудда 
туризм соҳасида 200 мингдан 
ортиқ киши меҳнат қилмоқда. 
Ушбу тармоқнинг ялпи ички 

маҳсулотдаги улуши 2 фоиздан 
ошди. Бинобарин, сайёҳлик 
хизматини янада тараққий этти-
риш мамлакатимиз иқтисодий 
имкониятларини кенгайтириш 

билан бирга қатор ижтимоий 
масалаларни ҳал этиш имкони-
ни бериши шубҳасиздир.

Шу боисдан O`zLiDeP меҳ-
монхона хўжалиги, транспорт, 
замонавий алоқа таъминоти 
ва бошқа сайёҳлик хизматлари 
учун сармоя йўналтирилишини 
тўла маъқуллайди.

Туризм ва тадбиркорлик
Истиқлолнинг дастлабки йиллариданоқ мамлакатимизда сайёҳлик хизматини ривожланти-

риш, уни бошқаришни такомиллаштириш, иқтисодий самарадорлигини оширишга давлат дара-
жасида эътибор қаратиб келинмоқда. Бу, шубҳасиз, ўз самарасини бераётир.
Эльмира РАҲМОНОВА,
«XXI asr»

МАМЛАКАТИМИЗНИ ИҚТИСОДИЙ РИВОЖЛАНТИРИШ, 
УНИНГ ХАЛҚАРО НУФУЗИ ВА ОБРЎ-ЭЪТИБОРИНИ ОШИРИШ 
МАҚСАДИДА ТУРИЗМ ИМКОНИЯТЛАРИДАН КЕНГРОҚ ФОЙ-
ДАЛАНИШ O`ZLIDEPНИНГ ДАСТУРИЙ ҒОЯЛАРИДАН БИРИ-
ДИР. ШУНДАН КЕЛИБ ЧИҚИЛИБ, ЖОЙЛАРДА ОММАВИЙ-СИ-
ЁСИЙ ТАРҒИБОТ ИШЛАРИ КУЧАЙТИРИЛМОҚДА.

Мазкур бирлашма бошлиғи, халқ депутатлари Навоий шаҳар кен-
гашидаги O`zLiDeP депутатлик гуруҳи раҳбари Алишер Мирзаевнинг 
айтишича, соҳада эришилган илғор ютуқлар ва хорижий технология-
ларни амалиётга жорий этишда шифокорлар малакасини оширишга 
катта эътибор қаратилаяпти. Хорижий тажрибаларни ўрганиш учун 
эса тил муаммосини ҳал қилиш лозим. Бирлашмада 2012 йилнинг 
декабрь ойида ташкил этилган инглиз тилини ўқитиш бўйича бепул 
курслар ушбу муаммони ижобий ҳал қилиш имконини яратди.

— Дастлаб анча қийинчиликка дуч келдик, — дейди суҳбатдоши-
миз. — Ҳозир эса шифокорларнинг эрталабки таҳлил йиғилишини 
инглиз тилида ўтказиш амалиёти жорий этилди. Аксарият шифо-
корларимиз беморлар аҳволи, уларга қўйилган ташхис ва даволаш 
жараёни хусусида чет тилида бемалол сўзлашмоқда. Кўпгина шифо-
корларимиз хорижда тажриба орттириб қайтди. Бир гуруҳи тиббиётга 
оид халқаро анжуманларда муваффақиятли иштирок этди. Бухорога 
уюштирилган саёҳатга инглиз тилини мукаммал биладиган, малака 
тоифаси юқори бўлган шифокорларнинг таклиф қилинишидан кўз-
ланган мақсад эса уларни яна бир бор рағбатлантириш, қолган ҳам-
касбларида тил ўрганишга иштиёқ уйғотишдир. 

— Саёҳатдан олган таассуротларим бир олам, — дейди тажриба-
ли рентгенолог Насиля Каясова. — Бухоронинг осори-атиқаларини, 
жумладан, Афшона, у ерда бунёд этилган буюк табибнинг уй-музейи 
ва ҳайкалини зиёрат қилдим. Баҳовуддин Нақшбандий зиёратига 
келган хорижлик сайёҳлар гуруҳи билан инглиз тилида суҳбатлашиб, 
мустақиллик йилларида барча жабҳаларда юртдошларимиз қўлга 
киритган улкан ютуқлардан ҳайратда эканликларидан ғурурландим. 

Шу ўринда келгуси йил баҳорида Самарқандга уюштирилиши 
режалаштирилган саёҳат шифокорларнинг тил ўрганишга бўлган 
қизиқишини янада ошириш, пировардида, аҳоли саломатлигини 
сақлаш тизимида сифат кўрсаткичлари яхшиланишига хизмат қили-
шини таъкидлаш жоиз.

Мансур АСЛОНОВ.

Тил билган шифокорга — 
текин саёҳат

Навоий кон-металлургия комбинати ва корхонанинг 
касаба уюшмалари қўмитаси томонидан НКМКга қа-
рашли тиббий-санитария бирлашмаси шифокорлари 
учун Бухоронинг тарихий-меъморий обидалари,  Абу 
Али Ибн Сино таваллуд топган Афшона қишлоғи ва 
Баҳовуддин Нақшбандий зиёратгоҳига уюштирилган 
бепул саёҳатга айрим врачлар бора олмади. Нега?

Миллий матбуот марказида «Ўз-
бекинвест» экспорт-импорт миллий 
суғурта компанияси томонидан «Та-
нишувчининг фуқаролик жавобгар-
лигини мажбурий суғурта қилиш 
тўғрисида»ги қонун қабул қилини-
ши муносабати билан амалга оши-
рилаётган ишлар ҳамда «Кексалар-
ни эъзозлаш йили» Давлат дастури 
ижросига бағишланган анжуман 
ўтказилди.

Тадбирда жорий  йилда ком-
паниянинг ҳудудий бўлинмалари 
сони 145 тага етказилгани ва 52,4 
миллиард сўм суғурта мукофотлари 
йиғилиб, қарийб 10 миллиард сўм 
суғурта қопламалари тўлангани, ин-
вестиция дастурига киритилган 67 
та лойиҳага умумий қиймати 15,17 
триллион сўм суғурта ҳимояси тақдим 
этилгани маълум қилинди. Жумла-
дан, «Транспорт воситалари эгала-
рининг фуқаролик жавобгарлигини 

мажбурий суғурта қилиш тўғрисида» 
ва «Иш берувчининг фуқаролик жа-
вобгарлигини мажбурий суғурта қи-
лиш тўғрисида»ги қонунлар ижроси 
юзасидан олиб борилаётган ишлар 
хусусида батафсил ахборот берил-
ди. Суғурта хизматлари кўрсатишда 
замонавий ахборот-коммуникация 
технологияларидан кенг фойдалани-
лаётгани, истеъмолчиларга суғурта 
хизмати тўловини электрон тарзда 
тақдим этиш жорий қилингани, «Бах-
тсиз ҳодисалардан суғурталаш», «Их-
тиёрий тиббий суғурта», «Ихтиёрий 
мулк суғуртаси» каби 10 турдаги 
хизматни интернет орқали электрон 
тўлов тизими ёрдамида харид қилиш, 
транспорт воситалари эгаларининг 
фуқаролик жавобгарлигини мажбу-
рий суғурта қилишда «СМС хабардор 
этиш» хизмати йўлга қўйилгани таъ-
кидланди.

Фахриддин НУРАЛИЕВ.

Гулистон туманидаги «Собиржон-Са-
боҳат туҳфаси» фермер хўжалиги раҳ-
бари, O`zLiDeP фаоли Одилжон Ўроза-
лиев дастлаб 20 гектар ташландиқ ерни 
ўзлаштириб, 1,5 гектар майдонга шоли 
экди. Тиниб-тинчимайдиган, энг муҳи-
ми, меҳнатдан қочмайдиган ёш фер-
мернинг тиришқоқлиги самара бериб, 
11 тоннадан зиёд шоли олинди. Кейинги 
йили шолизорлар 5 гектарга етказилди. 
Айни пайтда фермер хўжалигида ғалла, 
арпа, буғдой экилиб, мўл ҳосил етишти-
рилмоқда.

Мамлакатимиз аграр тармоғида ба-
лиқчиликка ҳам катта эътибор бери-
лаётгани ҳеч кимга сир эмас. Бундай 
имкониятларни четда қолдирмайдиган 
Одилжон шу соҳада ҳам ўзини синаб 
кўрмоқда. 2012 йилда 2 та сунъий ҳавза 
барпо этилиб, 65 килограмм балиқ ча-
вақлари кўлга ташланди. Ҳозирда ушбу 
миқдор 165 килограммга етказилди. 
Балиқлар биомеъёр асосида омухта ем, 
бошқа хилдаги сервитамин озуқалар би-
лан парваришланмоқда. Натижа чакки 
эмас. Айниқса, зоғорабалиқ, дўнгпешо-
на, оқ амурнинг ҳар бири уч-тўрт ки-
лодан тош босяпти. Уч нафар ишчининг 
мунтазам бандлиги таъминланган. 

Солиҳ ЗОИР сурат-лавҳаси.

Балиқлар биомеъёр бўйича боқилмоқда



Умуман олганда, вилояти-
миз ялпи ички маҳсулотида ху-
сусий секторнинг улуши 55 фо-
изга етди. Қувонарлиси, ҳатто 
чекка қишлоқларда ҳам кичик 
корхоналар, қайта ишлаш 
цехлари ташкил этилиб, улар-

да бежирим кийим, пойабзал, 
қурилиш материаллари ишлаб 
чиқарилаяпти. Бекободга шу 
маҳсулотларни илгарилари 
аҳоли водийдан ёки Тошкент 
бозорларидан олиб келар эди. 
Худди ана шундай ўсишни  Ян-
гийўл, Бўка, Пискент, Оққўрғон, 
Қуйичирчиқ туманларида ҳам 
кузатиш мумкин. Бугунги кун-
да ушбу ҳудудларда қарийб 
5 мингга яқин тадбиркорлик 
субъекти, саноат корхоналари 

фаолият кўрсатаяпти. 
Мутахассисларимиз олди-

да турган асосий вазифа эса 
улар томонидан ишлаб чиқа-
рилаётган маҳсулотлар сифа-
ти, хусусан, аҳоли саломатли-
ги учун безиёнлигига эътибор 
қаратишдир. Мазкур туман-
лардаги тадбиркорлар маҳсу-
лотларига 1511 та, МДҲ мам-
лакатларининг мувофиқлик 
сертификатларини эътироф 
этиш (тан олиш) йўли билан 

эса 5 та  ҳужжат расмийлашти-
риб берилди. 

Марказимизда Вазирлар 
Маҳкамасининг қарорига кўра 
импорт маҳсулотларга расмий-
лаштирилган мувофиқлик сер-
тификатларини «Товарларни 
божхона экспертизаси» авто-
матлаштирилган ахборот тизи-
мига киритиш ҳам йўлга қўйил-
ган. Шу йилнинг ўтган даври 
мобайнида 705 та шундай 
ҳужжат автоматлаштирилган 

ахборот тизимига жойлашти-
рилди ва мутахассисларимиз 
томонидан ишлаб чиқарила-
ётган маҳсулотлар мунтазам 
назорат қилиб борилаяпти. 
Масалан, жорий йилнинг ўтган 
даврида 16 та корхонада ин-
спекция текшируви  ўтказилиб, 
1 та мувофиқлик сертификати 
вақтинча тўхтатилди. 2 таси бе-
кор қилинди. Чунки истеъмол-
чи манфаати биз учун доимо 
бирламчидир. Бундан ташқари, 
тадбиркорларимиз ишлаб чиқа-
раётган маҳсулотлар дунёнинг 
кўплаб давлатларига экспорт 
қилинаётгани ҳам ҳар биримиз-
га жиддий масъулият юклайди.

Шу ўринда мамлакатимиз-
да маҳсулотлар сифатини ях-
шилаш, жаҳон андозалари та-
лаблари даражасида ишлаб 
чиқарилишини таъминлашга 
алоҳида эътибор қаратила-

ётганини таъкидлаш жоиз. 
Жумладан, «Тошкент вилояти-
даги ишлаб чиқарувчи корхо-
наларда 2015-2017 йилларда 
халқаро стандарт талаблари 
асосида сифат тизимларини 
босқичма-босқич жорий этиш 
жадвали»га мувофиқ «Бекобод 
ССМ» ДКга 58 та корхона бирик-
тирилди. Улардан 19 таси 2015 
йилда, 19 таси 2016 йилда ва 20 
тасида 2017 йилда СБТ қоида-
си жорий этилиши белгиланган. 
12 та корхонада халқаро ISO 
9001:2008 стандарти талаблари 
асосида сифатни бошқариш ти-
зимларини жорий этиш юзаси-
дан шартномалар тузилиб, айни 
пайтда иш олиб борилмоқда. 

Бу ишларни амалга оши-
ришда соҳа мутахассислари-
дан муайян малака ва тажриба 
талаб этилади. Зотан, марка-
зимизда фаолият юритаётган 

31 нафар мутахассиснинг ак-
сарияти олий маълумотли. Бун-
дан ташқари, ёшлар, айниқса, 
касб-ҳунар коллежлари бити-
рувчиларини ҳам ишга жалб 
этиб бораяпмиз. Мутахассислар 
малакасини ошириш, уларни бу-
гунги кун талаблари даражаси-
да қайта тайёрлаш мақсадида 
навбати билан Стандартлашти-
риш, метрология ва сертифи-
катлаштириш илмий-тадқиқот 
институтида касбий малакала-
рини ошираяпмиз. 

Хулоса қилиб айтганда, 
асосий мақсадимиз битта. У 
ҳам бўлса мамлакатимиз, ви-
лоятимиз иқтисодий салоҳи-
ятининг янада юксалишига 
муносиб ҳисса қўшиш, ички бо-
зоримизни сифатсиз маҳсулот-
лардан ҳимоя қилишдир.

Хизматлар лицензияланган.

Экспортчи корхоналар сони ортмоқда

Томир сунъий бў-
лишига қарамай, унинг 
келиб чиқиши табиий-
дир. Чунки у  тўлиғича 
каламуш организмида-
ги оқсиллардан ташкил 

топган. Янги техноло-
гия каламушда ярим 
йил давомида синаб 
кўрилган ва ҳеч қандай 
муаммо, жумладан, ор-
ганизмнинг ёт жисмни 

қабул қилмаслик ҳолати 
кузатилмаган.

Мия ва юрак-қон 
томир изланишла-
ри миллий маркази 
тадқиқотчилари ўз 
технологияларини та-
комиллаштириб, унинг 
қўлланишини беш йил 
мобайнида одатий тиб-
бий амалиётга айлан-
тиришни режалаштир-
моқда.

Кунчиқар юрт олимлари 
каламуш танасида диаметри 
1 миллиметрдан ошмайдиган 
сунъий қон томирини яратишга 
муваффақ бўлишди.

«AntiSelfieTabs. com» интернет-дўконида 
«сельфивандлик»дан азоб чекувчилар учун 
ҳапдорилар сотувга чиқарилди.
Ялпиз таъмли дорилар даволовчи хусусиятга 
эга эмас. Улар фақат нафасни тозалайди. Бироқ 
ўзларини жуда кўп суратга оладиган кишилар 
учун ҳазиломуз совғага айланиши мумкин.
Дорининг тавсифида унинг хусусиятлари 
санаб ўтилган. Булар, хусусан, арзон нарх, 
ўзига хослик ва янгилик, шунингдек, аноним 
равишда жўнатиш имкониятидир. Мутахассислар 
сельфига ишқибозликдан халос бўлиш учун ушбу 
ҳапдорини тавсия этмоқда.

Британиядаги Шеффильд университети мутахассислари ультратовуш ёрдамида 
танадаги жароҳатларни икки-уч маротаба тезроқ битириш мумкинлигини 
аниқлашди.
Товуш тўлқинлари ҳаттоки ампутация — тана аъзосини кесиб ташлаш ташҳиси 
қўйилган беморларга ҳам ёрдам бериши таъкидланмоқда. Ҳомиладорликни 
аниқлашда қўлланилувчи юқори частотали товуш тўлқинлари организмда 
кечувчи табиий тикланиш жараёнини рағбатлантириб, яра ва жароҳатларнинг 
тезроқ битиб кетишига ёрдам беради.
Тадқиқот муаллифлари ультратовуш кўмагида ампутацияга олиб келувчи 
диабет яраларини ҳам даволаб, тана аъзоларининг узоқ вақт ўз вазифасини 
тўлақонли бажаришига хизмат қилишини қайд этишган. Ушбу услубнинг яна бир 
устунлиги шундаки, товуш тўлқинлари жароҳатнинг битишига хизмат қилувчи 
ҳужайраларни табиий рағбатлантириш хусусиятига эга бўлгани боис бошқа дори 
воситаларидан фарқли равишда ўзидан ҳеч қандай асорат қолдирмайди.

Нурали ФАХРИДДИНОВ тайёрлади.

«Сельфимания»га қарши дори

Жароҳатлар ультратовуш ёрдамида ...

«Тесла» компанияси 
жаҳон бозоридан Model 
S русумидаги 90 мингта 
электромобилини олд 
ўриндиғидаги хавфсизлик 
камарлари билан боғлиқ 
носозликлар туфайли  
қайтариб олмоқда. 
Мутахассисларнинг фикрича, 
хавфсизлик камарлари 
кутилмаганда ечилиб кетиши 
мумкин. 
Компаниянинг бундай 
қарорга келишининг 
боиси бор, албатта. Гап 
шундаки, мазкур русумдаги 
машиналардан бирининг 
эгаси орқага бурилиб 
қарамоқчи бўлганида, камар 
ечилиб кетган. 
Ушбу хабардан сўнг, 
компаниянинг техник 
мутахассислари уч мингтача 
Model S’ни  текшириб кўрган. 
Бироқ уларда носозлик 
аниқланмаган. Шунга 
қарамай, «Тесла» 90 мингта 
автомобилнинг барчасида 
ушбу нуқсон бор-йўқлигини 
аниқлаш керак, деб 
ҳисобламоқда. 

«Тесла»нинг 
қарори қатъий

Жаҳон ОАВ хабарларига 
қараганда, Боливиянинг 
Вияльсон шаҳрида 
ўтаётган футбол ўйини 
пайтида майдон узра 
яшин чақнаган. Бунинг 
оқибатида футболчилардан 
бири Давид Альварес 
ҳалок бўлган. Яна саккиз 
нафар спортчи яшин 
уриши натижасида турли 
даражада жароҳатланган. 

Давид яшин 
қурбони бўлди

Бунда ТИФ Миллий банки ҳузуридаги жамғарманинг ҳам муносиб ҳиссаси бор

Кичик бизнес ва хусусий 
тадбиркорлик субъектлари-
нинг экспорт салоҳиятини 
янада кенгайтириш, улар 
томонидан чет эл бозорла-
ри учун рақобатдош маҳсу-
лотлар ишлаб чиқариш ва 
экспорт қилишда молиявий, 
ҳуқуқий ва ташкилий ёрдам 
кўрсатиш бугунги куннинг 
энг муҳим вазифаларидан 
биридир. 

Шу боис ушбу йўналишда 
тадбиркорлар учун қулай 
шарт-шароитлар яратиш, 
уларга қўшимча имконият 
ва имтиёзлар бериш, соғлом 
ишбилармонлик муҳитини 
юзага келтиришга алоҳи-
да эътибор қаратилмоқда. 
Айниқса, Юртбошимизнинг 
«Кичик бизнес ва хусусий 
тадбиркорлик субъектлари 
экспортини қўллаб-қувват-
лаш борасидаги қўшимча 
чора-тадбирлар тўғрисида»-
ги қарори, хусусий секторда 
ишбилармонлик муҳитини 
янада яхшилаш ҳамда соҳа 
субъектларининг фаолият 
истиқболини таъминлашни 
янги босқичга кўтарди.

Қарорга асосан Ташқи 
иқтисодий фаолият миллий 
банки ҳузурида ташкил этил-
ган Кичик бизнес ва хусусий 
тадбиркорлик субъектлари-
нинг экспортини қўллаб-қув-
ватлаш жамғармаси ташкил 
этилди. Унинг жойлардаги 
ҳудудий филиаллари тад-
биркорларнинг том маъно-
даги кўмакчисига айланди.

Бунга жамғарманинг 
Тошкент вилоят филиали 
томонидан амалга ошири-
лаётган ишлар яққол мисол 
бўла олади. Филиал жамо-
аси ҳудуддаги корхоналар 
томонидан ишлаб чиқарила-
ётган маҳсулотларни алоҳи-
да ўрганиб чиқиб, уларнинг 
экспорт имкониятларини 
аниқлаш жараёнида юзага 
келаётган муаммоли маса-
лаларни ҳал қилиш, ҳуқуқий, 
молиявий ёрдам беришда 
қатор ишларни амалга оши-
раётир. Натижада жорий 
йилнинг  ўтган ойларида 
145 дан ортиқ тадбиркорлик 
субъекти қурилиш, тўқима-
чилик, озиқ-овқат саноати ва 
қишлоқ хўжалиги маҳсулот-
лари ҳамда туризм, транс-
порт, маркетинг, консалтинг 
хизматларини экспорт қи-
лишга эришди. Умумий қий-
мати 1388,1 млн. АҚШ дол-
ларига тенг шартномалар 

тузилиб, 42 та тадбиркорлик 
субъектининг жами 198,1 
млн. АҚШ долларига яқин 
товар ва хизматлари экспорт 
қилинишига эришилди.

Шунингдек, вилоятнинг 
барча туманларида тад-
биркорлар билан мунтазам 
равишда давра суҳбатлари 
ташкил этилиб, чет давлат-
ларда ўтказилиши режа-
лаштирилган кўргазма ва 
ярмакалар ҳақида батафсил 
маълумотлар бериб борила-
япти. Уларда иштирок этиш 
хоҳишини билдирганларга 
ҳар томонлама кўмаклашил-
моқда. 

— Бизнинг корхонамиз кон-
серва маҳсулотлари ишлаб 
чиқаришга ихтисослашган бў-
либ, жамғарма ёрдами билан 
49 минг АҚШ долларига яқин  
маҳсулотимизни экспорт ки-
лишга эришдик, —  дейди 
«Greater Victory» МЧЖ раҳба-
ри Ф.Тошматов. — Тадбиркор-
ларга давлатимиз томонидан 
яратиб берилаётган имкони-
ятлар туфайли фаолиятимиз 
кўламини йил сайин кенгайти-
риб бораяпмиз. Лекин маҳсу-
лот ишлаб чиқаришдан кўра 
унга харидор топиш қийинроқ. 
Янги жамғарманинг ташкил 
этилгани биз учун айни муд-
дао бўлди.

Вилоятимизда фаоли-

ят юритаётган кўплаб кичик 
бизнес ва хусусий тадбир-
корлик субъектлари томо-
нидан ишлаб чиқарилаёт-
ган маҳсулот турларининг 
жамғарма филиалида дои-
мий равишда таҳлил қили-
ниб, уларнинг экспорт им-
кониятлари ҳақида тегишли 
маълумотлар базаси ша-
кллантирилганини эшитиб, 
жуда мамнун бўлдим.

Экспортёр корхона-
лар учун яратилган бундай 
шарт-шароит, қулайлик ва 
имтиёзлар, хусусан, тад-
биркорлик субъектларининг 
халқаро тендер савдола-
ри, чет элда ўтказиладиган 
кўргазма ва ярмаркалар-
да иштирок этаётгани кенг 
кўламли фаолиятнинг бир 
қисми, холос.

Жамғарманинг серқир-
ра фаолияти халқаро сав-
до-иқтисодий, сармоявий 
ҳамкорликни янада риво-
жлантириш ва мустаҳкам-
лаш, хусусий секторнинг 
ташқи бозордаги иштирокини 
кенгайтириш ҳамда мамла-
катимиз экспорт салоҳиятини 
ошириш баробарида хусусий 
тадбиркорлар молиявий им-
кониятларни сезиларли дара-
жада кенгайтирмоқда.

Хизматлар лицензияланган.

Фахриддин НУРАЛИЕВ,
«XXI asr»

Жамшид ҒАНИЕВ,
«Бекобод синов ва 
сертификатлаштириш маркази» 
давлат корхонаси директори

Юртбошимизнинг  2012 йил 26 
мартдаги «Экспорт қилувчи корхона-
ларни рағбатлантиришни кучайтириш 
ва рақобатбардош маҳсулотларни 
экспортга етказиб беришни кенгайти-
риш борасида қўшимча чора-тадбир-
лар тўғрисида»ги қарори ижроси до-
ирасида Фарғона вилоятида ҳам кенг 
кўламли ишлар амалга оширилмоқда. 
Бу борада Ташқи иқтисодий фаолият 
миллий банки ҳузурида ташкил этил-
ган Кичик бизнес ва хусусий тадбир-
корлик субъектларининг экспортини 
қўллаб-қувватлаш жамғармаси ви-
лоят филиали салмоқли ҳисса қўш-
моқда.

Халқ амалий санъати ва ҳунар-
мандчилигини ривожлантиришга 
қаратилаётган юксак эътибор сама-
расида миллий кулолчилик анъана-
лари қайта тикланиб, ривож топаётир. 
Ҳунармандчиликни пухта ўрганиб, 
аждодлари ишини давом эттираётган 
ёшлар сафи тобора кенгаймоқда.

Улардан бири — боғдодлик Но-
диржон Давлатов чинни идишларга 
безак беришнинг ҳадисини олган. У 
«MERVAL INBEST»  хусусий корхо-
наси фаолиятини йўлга қўйиб, тур-
ли чинни идишлар ҳамда чойнаклар 
ишлаб чиқаради.

— Узоқ йиллардан буён чинни маҳ-
сулотлари ишлаб чиқариш соҳасида 
фаолият олиб бораман, — дейди тад-
биркор биз билан суҳбатда. — Бугун-
га келиб кўплаб ёшларни доимий иш 
билан таъминлаш билан бир қаторда, 
маҳаллий хомашё асосида тайёрла-
наётган турфа чинни идиш ва эсдалик 
буюмлари бозордаги рақобатда хори-
жий мамлакатларникидан нархи ва 
сифати борасида устуворликка эриш-
моқда. 

Жамғарма филиали томонидан 
мутасадди ташкилотлар билан ҳам-
корликда тадбиркорлар экспортига кў-
маклашиш, уларнинг муаммоларини 
тезкор ҳал этиш мақсадида ҳудудлар-
да доимий равишда давра суҳбатлари 
ташкил этилиб, уларнинг муаммолари 
ва саволлари бўйича тегишли маълу-
мот ва тушунтиришлар бериб кели-
ниши натижасида ҳудудда экспортга 
лаёқатли корхоналар сони тобора 
кўпаймоқда. «MERVAL INBEST» ХК 
ҳам ана шундай тадбирлар давомида 
«кашф этилган» экспортчи корхона-
лардан биридир.

— Вилоятимизда ишлаб чиқарил-
ган маҳсулотларни белгиланган тар-
тибда четга сотиш мумкинлиги, ай-
ниқса, ҳозирги кунда халқ истеъмол 
моллари ишлаб чиқариш соҳасида 
экспорт салоҳияти ортиб бораётган-

лиги, ишлаб чиқарган маҳсулотлари-
мизга хориждан харидорлар топишда 
жамғарма бевосита ёрдам бериши 
ҳақида эшитиб, чинни маҳсулотла-
римизни экспортбоп қилиб ишлаб 
чиқаришга ва валютага пуллашга аҳд 
қилдим, — дейди Нодиржон ака. — 
Бугунги кунда жамғарма ишлаб чиқа-
раётган маҳсулотларимизга қўшни 
давлатлардан харидор топиб,  ўтган 
ойда 15 минг АҚШ долларига яқин 
миқдорда экспорт шартномасини 
расмийлаштириб берди.

Тадбиркор келажакда кулолчилик 
ва чинни маҳсулотлари ишлаб чиқа-
риш соҳасини ривожлантириш мақса-
дида замонавий дастгоҳларни сотиб 
олиб, қўшимча фаолият турларини 
ташкил этиш ҳамда корхона экспорт 
салоҳиятини бундан-да ривожланти-
риш ниятида.

—  Хорижникидан қолишмайди-
ган маҳсулотларимиз сифати билан 
харидорларда катта қизиқиш уйғот-
моқда, — дейди жамғарма филиали 
директори Ш. Аҳмедов. — Чинни бу-
юмларимизга ҳозирданоқ хориждан 
буюртмалар келиб тушмоқда. Келгу-
сида ушбу корхона маҳсулотларининг 
катта қисмини экспорт қилишни мўл-
жалламоқдамиз.

Хизматлар лицензияланган.

Чинниларимиз
жаҳон бозорида харидоргир

Мамлакатимиздаги қулай инвестиция муҳити чет эллик ишбилармонлар билан 
ҳамкорликни янада мустаҳкамлаш ва жалб қилинаётган хорижий сармоялар сал-
моғини оширишга хизмат қилмоқда. Бу эса илғор технологияларни татбиқ этиш 
орқали экспортбоп ва рақобатбардош маҳсулотлар ишлаб чиқаришни кенгайтириш, 
янги иш ўринлари ташкил этиш, пировардида халқимиз фаровонлигини юксалти-
ришда муҳим аҳамият касб этаётир.
Ўз мухбиримиз

СОНГА ҲАМ, СИФАТГА ҲАМ ДАХЛДОРМИЗ
Бекобод — Тошкент вилоятининг саноатлашган ҳудудларидан бири. 

Айни пайтда ўнлаб йирик ҳамда кичик корхоналарда юздан ортиқ турдаги 
маҳсулот ишлаб чиқарилаяпти. Шу билан бирга туманда йил сайин хусу-
сий бизнес субъектлари сони ҳам ортиб бораяпти. Кўп тармоқли фермер 
хўжаликларида етиштирилган маҳсулотларни қайта ишлашга алоҳида эъ-
тибор қаратилмоқда.

Хизматлар 
лицензияланган.

РЕКЛАМА

Истеъдодли ёшлар — 
фахримиз

Пойтахтимизнинг Мирзо Улуғбек туманидаги 
20-болалар мусиқа ва санъат мактабида Халқ 
таълими вазирлиги томонидан «Болалар мусиқа 
ва санъат мактабларида яратилаётган замона-
вий шароитлар ва ўқувчи-ёшларимизнинг халқа-
ро танловларда муваффақиятли иштироки» 
мавзуида матбуот анжумани ўтказилди.

Дилноза НОМОЗОВА,
«XXI asr»

Унда Президентимизнинг 
«Болалар мусиқа ва санъат мак-
табларининг моддий-техник ба-
засини мустаҳкамлаш ва улар-
нинг фаолиятини янада яхшилаш 
бўйича 2009-2014 йилларга мўл-
жалланган Давлат дастури тўғри-
сида»ги қарори ижроси, ушбу 
йўналишдаги ўқув юртларида ёш 
авлод истеъдодини ҳар  томон-
лама камол топтириш, маданий 
савиясини юксалтириш, миллий 
ва жаҳон мусиқалари, тасвирий 
санъатнинг намуналаридан кенг 
баҳраманд бўлиши учун яратил-

ган шарт-шароитлар хусусида 
иштирокчиларга батафсил ахбо-
рот берилди.  

Анжуманда қайд этилишича, 
Давлат дастури доирасида 278 
та болалар мусиқа ва санъат 
мактабларида қурилиш-таъмир-
лаш ишлари бажарилиб, 137 
млрд. сўмлик замонавий мусиқа 
анжомлари, овоз кучайтиргич, 
мебель ва ускуналар билан 
жиҳозланди. Яратилган ижодий 
шароитлар натижасида бўла-
жак истеъдод эгалари халқаро 
танловларда муваффақиятли 
иштирок этишяпти. Жумладан, 
жорий йилда улардан 115 нафа-
ри Франция, Италия, Германия, 
Россия каби давлатларда ўтка-

зилган кўрикларда қатнашиб, 
қатор мукофотларни қўлга кири-
тишди. 

Ўқувчиларнинг миллий чолғу-
лар бўйича ижрочилик санъатини 
оммалаштиришга йўналтирилган 
«Она юрт оҳанглари» халқаро 
танловида 11 та мамлакатдан 
келган санъаткор ва иқтидорли 
болалар иштирок этди. Ўзбек 
композиторлари томонидан яра-
тилган асарларнинг дунё саҳна-
сига олиб чиқилишига эришилди.  

— Айни пайтда 300 нафар-
га яқин ўқувчига 13 та йўналиш 
бўйича сабоқ бераяпмиз, — дей-
ди 20-болалар мусиқа ва санъ-
ат мактаби директори Малоҳат 
Агаева. — Ўқувчиларимиздаги 
иштиёқ, интилувчанликни кўриб, 
ич-ичимдан қувонаман. Улар на-
фақат республикамиздаги, балки 
халқаро танловларда ҳам истеъ-
додларини муносиб намойиш 
этишаётир. Буларнинг барчаси 
эса юртимизда баркамол авлод 
тарбияси йўлида олиб борила-
ётган кенг кўламли ислоҳотлар 
самарасидир.    

«... Спорт
 шаҳрига айланмоқда»

«Бака бака банг, 
дор ўйнанг»«Кварц»... саёҳатга юборди 

Марғилонда қад ростлаган янги спорт мажмуасининг очилиш маросими 
ўзига хос байрамга айланди. 
Болалар спортини ривожлантириш жамғармаси томонидан ажратилган 
2,5 миллиард сўмлик маблағ эвазига бунёд этилган кошона, замонавий 
спорт зали, теннис майдончалари, 5 минг томошабинга мўлжалланган 
футбол стадиони, югуриш йўлакларидан иборат. Унда бир вақтнинг 
ўзида спортнинг 11 тури билан шуғулланиш имконияти мавжуд.
— Бир неча йилдан буён ўзбек жанг санъати билан шуғулланаман, — 
дейди халқаро турнирлар ғолиби Ҳуснида Собирова. — Янги мажума 
сафларимизга минглаб болалар келиб қўшилишига хизмат қилишига 
аминман. 
— Қадимдан миллий ҳунармандчилиги билан донг таратиб келган 
шаҳримиз эндиликда спорт мактаблари билан шуҳрат қозона бошлади, 
— дейди бокс бўйича мамлакат чемпиони Нуриддин Ёқубжонов 
қувончга тўлиб. — Ёшларга яратилган шароитлар туфайли мен ҳам бир 
қатор нуфузли мусобақаларда совриндор бўлдим.

Қувасой шаҳридаги «Кварц» акциядорлик жамияти маъмурияти 
томонидан «Ҳеч ким меҳр ва эътибордан четда қолмасин» шиори 
остида корхонада узоқ йиллар меҳнат қилиб, нафақага чиққан меҳнат 
фахрийларидан 43 нафари Тошкент, Самарқанд, Бухоро шаҳарларига 
саёҳатга юборилди. Жамиятга қарашли профилакторийда эса 
кексаларга алоҳида жой ажратилган бўлиб, бу ерда мароқли дам 
олиш ва саломатликни тиклаш учун барча шароит муҳайё. Ўтган 
йили корхонанинг даволаш-соғломлаштириш маркази қайта 
таъмирланиб, янги замонавий тиббиёт жиҳозлари ўрнатилганидан 
сўнг имкониятлари янада кенгайди. Жорий йилнинг ўтган даврида 409 
нафар меҳнат фахрийси бепул даволаниб, саломатлигини тиклади.

Муҳаммаджон МАҲМУДОВ.

АҚШлик дорбоз Тео Сансон янги 
жаҳон рекордини ўрнатди. У Юта 
штатининг Кастл водийсидаги 
қоялар ўртасида тортилган 497 
метрли арқондан маҳорат билан 
юриб ўтишга эришди.
Бу билан Тео аввалги рекорд 
соҳиби Ник Валлендни ортда 
қолдиришга муваффақ бўлди.  
Таъкидлаш жоизки, Ник 
Мехикодаги арқон устида 475 
метр масофани босиб ўтган эди. 

ҚУТЛОВ


